
Кенесары ханның 
жорық жыршысы

Sb Ыдырыс ТӘЖІҰЛЫ,
«Сыр бойы» 

Жүгірген 
жетістікке жетеді

Ұлт бірлігі –
тұрақтылық тірегі

Ұлттық Статистика бюросының 
мәлімдеуінше, өткен қыркүйек 
айында елімізде инфляция 
деңгейі тамызбен салыстырғанда 
1,8% артты.  Қыркүйек айында 
инфляцияның ең жоғары өсім 
қарқыны ақылы қызметтерде 
байқалып – 2,7% (2022 жылғы 
тамызда – 1,6%), азық-түлікке 
жатпайтын тауарлар 1,9% (тамызда 
– 1,8%) қымбаттады. Бағаның 
артуының ең төменгі қарқыны азық-
түлік тауарларында тіркелді – 1,2% 
(2022 ж. – 1%). Ақылы қызметтер 
арасында қыркүйек айында ең 
жоғары өсім тұрғын үйді жалға 
беруде байқалса (13,1%), білім беру 
қызметтері 7,1% қымбаттады. Азық-
түлікке жатпайтын тауарлардың 
ішінен жиһаз бен тұрмыстық 
заттар бағасы 5% көтерілді, жуу 
және тазалау құралдары 4,4, жеке 
пайдалануға арналған тауарлар 2, 
киім мен аяқ киім 1,9% өсті. Отын 
бағасы 3, тас көмір 2,9, баллондағы 
сұйытылған газ 1,5% көтерілді.

Азық-түлік тауарларының 
бағасы қыркүйекте 1,2% өсті. 
Жұмыртқа бағасы 7,5, күнбағыс 
майы 4,6, күріш, макарон өнімдері 
әрқайсысы 4,1, тоқаш және ұн 
өнімдері 3,8, жармалар 3,2, кондитер 
өнімдері 3,1% жоғарылады. Бұл 
ретте, жаңа піскен көкөністер бағасы 
10,2, картоп 8,5, құмшекер 5,2, жаңа 
жемістер 3% арзандады.

ХАЛЫҚ және НАРЫҚ

ӘЛЕУЕТ пен ӘЛЕУМЕТ

ИНФЛЯЦИЯ ІРКІЛЕТІН ЕМЕС

Бүгінгі геосаяси ахуал тұтас жаһандық экономиканы елеулі шығынға ұшыратып жатыр.  Оның 
зардабы, әлбетте, біздің елге де тимей өтпейтіні белгілі. Бұл жерде сөз әрине инфляцияға қатысты болып 
отыр. Ал инфляция  бағаның өсуінен, тауарлар тапшылығынан және тауарлар мен қызметтер сапасының 
төмендеуінен туындайтын ақшаның құнсыздануы, сондай-ақ оны сатып алу қабілетінің төмендеуі дегенге 
саяды.

Комбайнер

БАС ХАТШЫНЫ 
ҚАБЫЛДАДЫ

Президент Қасым-Жомарт 
Тоқаев ҰҚШҰ Бас хатшысы 
Станислав Засьті қабылдады.

Ұжымдық қауіпсіздік туралы шарт 
ұйымының Бас хатшысы Мемлекет 
бас шысына ұйымның қазіргі жағдайы 
мен даму перспективалары, сондай-ақ 
ҰҚШҰ Ұжымдық қауіпсіздік кеңесінің 
кезекті сес сиясына дайындық барысы 
жөнінде мәлімет берді.

Кездесуде халықаралық ұйым 
қызметінің негізгі бағыттарындағы 
ауқым ды мәселелер қарастырылды.

ТОҒЫЗ АЙДЫҢ 
ЕСЕБІ БЕРІЛДІ

Мемлекет басшысы Есеп 
комитетінің төрағасы Наталья 
Годунованы қабылдады.

Кездесу барысында Президентке 
Есеп комитетінің биылғы 9 айда 
атқарған жұмысы туралы есеп берілді. 
Осы кезеңде барлығы 3,4 триллион 
теңге бюджет қаражатын қамтитын 
99 объектіде 17 аудиторлық тексеру 
жүргізілген.

Наталья Годунова Қасым-Жомарт 
Тоқаевқа 2023-2025 жылдарға арналған 
республикалық бюджет жобасын 
бағалаудың негізгі нәтижелері туралы 
да мәлімет берді. Онда даму бюджетінің 
3,5 триллион теңге қаржысы қамтылған.

Сонымен қатар Мемлекет 
басшысына салық жеңілдіктерінің 
тиімділігіне жүр гізілген аудиттің 
алдын ала қорытындылары ұсынылды.

Кездесу қорытындысы бойынша 
Прези дент мемлекеттік аудит жүйесін 
одан әрі дамытуға қатысты бірқатар 
нақты тапсырма берді.

Қырықтың бесеуін 
еңсерген бұл жігіт ағасы 
туған ауылынан табан 
аудармаған. Сырдария 
ауданына қарасты 
Шаған ауылында 
тұратын оның темірдің 
тілін тауып, техника 
тізгіндегелі де 
20 жылдан асыпты.  
Бүгінде «Шаған Жер» 
серіктестігіндегі 
комбайнер Нұржаудың 
егін бастырумен қатар, 
көктемгі жер жырту 
жұмысына да белсене 
қатысатынын өзімен 
кездескенде білдік. 

Ипотекалық бағдар лама-
лар қатары жыл сайын көбейіп 
келеді. Олардың ұсынатын мүм-
кіндіктері мен қоятын шарттары 
түрліше.  Дегенмен саны артқан 
бағ дар ламалар баспана түйткілін 
шеше алды ма? Пәтер жалдап тұра-
тындардың көбі – қазақ отбасылары. 

Қала тұрғыны Меруерт Қайрат-
қызы 2012 жылдан бері пәтер 
кезегінде тұрады. Ол қанша рет 
түрлі бағдарламаларға қатысуға 
ниет білдіргенмен, бірде-бір санатқа 
кірмейді, енді біріне айлық табысы 

жетпей жатқанына налиды. 
– Үй алу үшін банктен депо-

зит ашып, үш жыл салымшы болып 
келемін. Біреудің пәтеріне ақша 
бергенше өз үйіміздің ипо тека сын 
төлегеніміз артық емес пе?! Жал-
дамалы пәтерді сатып алу құқы-
ғымен қолайлы бағдарламалар шы-
ғарса жақсы болар еді, – дейді ол. 

Қаржы нарығын реттеу және 
дамыту агенттігі ұсынған деректерге 
сүйенсек, қазіргі уақытта отандық 
банктердегі әрбір төртінші несие 
тұрғын үй сатып алу үшін беріледі. 

Бұған қоса елімізде берілген ипотека 
көлемі де жыл санап өсіп келеді. 
Мәселен, өткен жылы азаматтарға 
1,1 триллион теңге ипотекалық 
несие берілген. Ипотека тұрғын үй 
алуда оңтайлы шешім екені рас, 
дей тұрғанымен, банкке жүгінбес 
бұрын бірқатар дүниелерді ескерген 
жөн. Ипотекалық бағдарламаны 
таңдағанда неге мән беру керек? 
Тұрғын үймен қамтамасыз етуге 
бағытталған қандай бағдарламалар 
бар? 

ҚҰРМЕТТІ ЖАҢАҚОРҒАН АУДАНЫНЫҢ ТҰРҒЫНДАРЫ!

Қазақстан Республикасы Президентінің 2022 жылғы 3 наурыздағы №826 
«Әкімдердің халықпен кездесулерін өткізу туралы» Жарлығын іске асыру 
аясында Қызылорда облысының әкімі Нұрлыбек Машбекұлы Нәлібаев 
құқық қорғау органдары басшыларымен бірге Жаңақорған ауданында 18 
қазан күні сағат 9.00-12.00 аралығында М.Көкенов атындағы мәдениет 
үйінде тұрғындармен жеке қабылдау өткізеді. 

Сондай-ақ, Хорасан ата көшесіндегі демалыс паркінде сағат 12.30-да 
халықпен кездесу өткізеді. 

Жеке қабылдауға алдын ала жазылу  «E-gov», «E-otinish» бірыңғай 
порталы, Халыққа қызмет көрсету орталықтары арқылы «e-Нәтиже» және 
аудан әкімдігіне тікелей барып, жазбаша нысанда өтініш беру арқылы 
жүргізіледі.

Кері байланыс орнату мақсатында өтініш берушінің аты-тегі, сұрақтың 
мәні, мекен-жайы, байланыс телефоны және электронды почта нақты 
көрсетілуі қажет.

Қабылдау бойынша сұрақтарды 8(7242) 40-11-91 (ішкі 7046), (ішкі 
7051), (ішкі 7049) телефондары арқылы білуге болады.

Баспана – басты мәселе
Бір бөлмелі пәтер болса да, 

өз үйің, өлең төсегің болғанға 
не жетсін?! Үйі жоқтың, күйі де 
болмайтыны белгілі. Баспана 
кезегінде тұрғандар саны 
еліміз бойынша 621 мыңнан 
асады екен. Ал оның ішінде 402 
мыңы әлеуметтік осал топтың 
қатарында. 

– Шаруашылықта жұмыс істегеніме 
20 жылдан асты. Көбіне-көп егінді ору, 
бастыру жұмыстарына қатысамын. Ал 
көктемде егістікке дайындық барысында 
жер жырту үшін де трактор руліне 
отыруға тура келеді. Осы кәсіптің 
арқа сын да отбасымды асырап, бала-
ларымның қажетін өтеп келе мін. Ақ адал 
еңбек, бас тысы ешкімге мұқтаж емеспіз. 
Жа лақы тұрақты. Үздік жұмыс істе-
генім үшін шаруашылық бас шылары да 
жыл сайын сый лыққа ұсынып жатады. 
Былтыр жер жырту кезінде бі рінші, ал 
комбайнмен егін бас тыру уақытында 
екінші орын алдым, – деді бізбен егін ба-
сында сөйлескен Нұржау Сапаров.

Нұржау жұмыс істейтін «Шаған Жер» 
ЖШС биыл 2800 гектар күріш егіпті. 
Оның ішінде 2500 гектары «Лидер», 
қалғаны «Янтарь» сорты.  Гектарына 
50-60 цент  нерден өнім алынуда. Ал 
шаруашылықтағы зама науи комбайнның 
бірін тіз гіндеген Нұржау бір күнде 
мың центнерге дейін дән бас тыратын 
көрінеді.

Шаған ауылында бес мыңдай халық 
тұрады. Шаруа шылықта егін жинау 
науқаны кезінде 350 адам жұмыс істейді. 
Ал негізінен серіктестікте 230-дан аса 
жұмысшы еңбек етеді.

– Бұрынғыдай емес, қазір ауыл 
шаруашылығы саласына жастардың 
қызығушылығы бар. Әсіресе, техникаға 
бейім деліп, трактор, жатка, комбайн 
жүргізуді үйренгісі келе тіндер жет кілікті. 
Оларға бар білгенімді айтып, өз тәжіри-
бемді бөлісіп келемін. Ауыл тір шілігінде, 
егін мен мал өсіруде кейінгі буын 
ақсап тұрса, онда алдағы дамуымызға 
көп кедергі болары анық. Сон дықтан 
артымыздан ерген, ауыл шаруашылығы 
саласына бейім жас жігіттерді жаныма 
жиі тартамын, техника сала  сындағы ұзақ 
жылғы тәжірибемді үйретемін, – дейді 
байырғы комбайнер.

Бес баланың әкесі Нұржау ағамыз 
бала ларының мектепте озат оқушы 
еке нін айтып қалды. Биыл 9-сыныпты 
бітірген үлкен қызы «Үздік аттестат» 
ие лен ген. «Заман – білімді ұрпақтыкі» 
деген ол қолы қалт етсе, бар уақытын 
отба сымен өткізетінін мақтанышпен 
айтты.

Айта кетейік, кезінде күріш өсіретін 
ірі шаруашылықтың негізінде құрылған 
«Шаған Жер» серіктестігінің негізгі 
бағыты – күріш егу. Сондай-ақ қосымша 
1200 гектарға жуық жоңышқа, 400 гектар 
бидай, 50 гектар мақсары да өсіреді. 

Сырдария ауданыСуретті түсірген Н.НҰРЖАУБАЙ

МӘСЕЛЕ

ДӘРІГЕРЛЕР НЕ ДЕЙДІ?

Көпбейінді облыстық балалар 
ауруханасында 360 төсек-орын 
бар. Пульмонология бөлімшесі 
65 балаға арналған. Қазір сол 
бөлімшеде 124 бала ем алып 
жатыр. Дәрігерлер науқас ба-
лалар артқан соң төсек-орынды 
көбейткен.

«Балалардың ауру белгілері 
ұқсас. Шағымдары – дене қы-
зуының түспеуі, іш өту, жө-
тел, өкпедегі сырыл. Бір ғана 
қыркүйек айында 307 бала 
емделіп шықты. Олар дың 112-сі 
пневмония, 195-і жо ғары тыныс 
жолдарының ин фек      циясын 
жұқтырған. Бұл көр  сеткіштер 
өткен жыл мен са лыс    тырғанда 
25 пайызға жо ға ры лаған, − дейді 
аурухананың пе диатр-дәрігері 
Қарлығаш Елубай қызы.

Стационарға жатқызу көр-
сеткіші көбеюі салдарынан 
модульді стационарда 180 төсек 
ашылған. Онда да балалар ем 
алып жатыр. Әлеуметтік желі 
балалардың жаппай ауыруына 
байланысты жазбаларға толды. 
Бірі ауруханаға шағым айтса, енді 
бірі алғысын білдірген. Медина 
Нұрлан есімді бала алғаш ауырып 
балалар ауруханасына түскен, 
ондағы емі нәтижесіз болып, 
қазір облыстық жұқпалы аурулар 
ауруханасында ем алып жатыр. 
«Немерем бұрын-соңды бұлай 
қатты ауырмаған еді. Тұмауратып 
қалса да жеңіл өтетін. Даусы 
шықпай, тіпті жылай алмай 
қалды. Қызуы түспеген соң тіпті 

қорықтық. Облыстық жұқпалы 
аурулар ауруханасының білікті 
дәрігерлеріне мың алғыс. Неме-
ремнің беті бері қарады» дейді 
Мединаның әжесі Эльмира. 

Аталған ауруханада жедел- 
рес пираторлы вирусты инфек-
ция  мен ауырған 200 науқас ем 
алуда.

– ЖРВИ, тұмаудың эпиде-
миологиялық маусымы басталып, 
ауа райының да өзгеруіне бай-
ланысты науқас саны көбейіп, 

қосымша  модульдік стацио-
нар  ашылды. ЖРВИ диагно-
зымен қатар ауруханада 
жедел-ішек инфек циясымен 
түсе тін науқастар саны да 
жоғары болып отыр. Түсетін 
науқастардың басым көпшілігі 
балалар. ЖРВИ-мен ауырған 
науқас тарда кездесетін негізгі 
бел гілері – дене қызуының 
кө терілуі, мұрынның бі-
телуі, әлсіздік, жөтел. Ауру-
ха наға жатқызылған науқас-
тың жағдайына қарай 
ем деу хаттамасына сәйкес ем 
жүргізіледі. ЖРВИ, тұмау дың 
эпидемиологиялық маусы-
мында қалалық емханаларда 
сүзгі бөлімі жұмыс жасайды. 
Жеңіл жағдайдағы науқастар, 
ауырғанына 1-2 күн болған және 
қосалқы аурулары болмаған 
жағдайда емханаға жүгіне алады, 
– дейді облыстық жұқпалы ауру-
лар ауруханасының дәрігер-эпи-
демиологі Гүлбақша Жексенбай.

COVID ЕМЕС ПЕ?

«СOVID-19» дертімен бала-
лар жаппай ауырады деп болжам 
айтқан кім еді? Балаға ең күшті 
антибиотиктерді беріп жа тыр-
мыз. Қызуы түспейді. Әрі құсып, 
әрі іші өтіп, жөтеліп дереу өк-
песі сырылдап қалатындай бұл 
қандай мықты вирус?» дейді 
ре дакциямызға хабарласқан 
Гүлжахан әжей. 

Ата-аналардың алаң даушы-
лығын жеткізіп, облыстық сани-
тариялық-эпиде мио логиялық 

бақылау депар таментіне хабар-
ластық. Мамандар корона-
вирус тан қорғану шараларын 
әлсіретіп алмау керек деп отыр. 
«Жыл басынан бері облыс бо-
йынша коронавирус індетіне 
шал дығудың 6346 дерегі есеп-
ке алынды. Оның ішінде 1203 
жағдай 14 жасқа дейінгі бала-
лар үлесінде. Облыс ақпан 
айы нан бері «жасыл» аймақта. 
Содан бері облыс көлемінде 

коро на вирус бойынша тұрақты 
эпид ахуал қалыптасқан. Пан-
демия әлі аяқталған жоқ, сон-
дық тан вакцинация мен ревак-
цинацияның пайдасы зор. Ол 
тек COVID-19-дан емес, барлық 
инфекциялық ауру лардан, ауа 
тамшылары арқылы таралатын 
вирустардан қор ғануға көмек-
теседі. Бүгінгідей күн суытып, 
түрлі вирустық ауру лардың та-
ра  лу уақыты басталған кезде бұл 
аса маңызды» деп хабар ла ды 
облыс тық сани тария лық-эпи-
де      мио  логиялық бақылау депар-
таменті. 

БАЛАҢЫЗ ВАКЦИНА 
АЛДЫ МА?

Облыстық денсаулық сақтау 
басқарамасы басшысының ана 
мен бала денсаулығы жөніндегі 
орынбасары Мая Мирзанова 

балалардың жаппай ауруы жыл 
сайынғы ЖРВИ деп отыр. 

– Жылда күз мезгілінде 
ЖРВИ, тұмау аурулары жиі 
кездеседі. Оған ауа райының 
қолайсыздығының әсері себеп. 
Ал іш өту, құсу жағдайларына 
ке лер болсақ, бұл қазіргі жүріп 
жатқан ротовирустық гастро-
энтериттер деп айтылады. Ол да 
– вирустың бір түрі. Бұл іш өту, 
құсу белгілерімен өтеді, яғни 
вирустан өршіген шабуыл деп 
айтуға болады, – дейді жауапты 
маман. 

Дәрігер мұның алдын алу 
жолы  тұмауға қарсы вак-

цинация салдыру дейді. Қазір 
тұмау екпесімен 90,8%-ы қам-
тылды. 14 жасқа дейінгі балалар 

арасында 18792 бала екпе 
алды, жүкті әйелдердің 2 
452-ы қамтылды. Тұмау 
мерзімі басталғанға дейін 
ең тиімді әдіс – вакцина 
салдыру. Ол тұмауды 
жұқтыруды төмендетіп, 
оның адамдар ара сын-
да таралмауына көмек-
теседі. Вакцинация бала 
үшін қауіпсіз. Ауыр 
жағ дайда ЖРВИ ин-
фекциясымен бала лар-
дың түсуін алдын алуда 
емхана деңгейінде үйдегі 
стационар, күндізгі ста-
ционар жұмыстары кү-
шей тілді, − дейді Мая 
Миранбайқызы. 

Қала тұрғыны Талғат 
Меңдібаев, «Үй дегі 
кішкентай бала ауы рып, 
жедел жәрдем ша қыр-
ғанбыз, «кешіріңіз, қазір 
нәрестелерге шақырту 
көп, күтесіз, бәрінде тем-
пература, ренжімеңіз» 
деді. Бұған кешегі сал-
қында жылудың уақы-
тылы берілмегені де әсер 
етіп отыр. Үй салқын 
болған соң балалар 
суықтап қалған. Жылуды 

15 қазанда қосамыз демей, ауа 
райына сай дайын болуы керек 
қой. Не болды енді, балалар 
жылында балаларды ауыртып 
алдық?» деп әлеуметтік желіге 
рені шін жазды. Ал қала әкімдігі 
«Қаладағы бар лық жылу орта-
лықтары толық іске қосылды. 
Бесінші қазаннан бастап барлық 
нысан дарға жылу берілді. Қал-
ған жұмыс тұрғындардың өзіне 
байланысты. Пәтердегі құбыр-
лардың ауасын шығарып, КСК 
ма мандарымен байланысу 
керек» деп хабарлады.

Дәрігерлер баланың жеке 
бас гигиенасын сақтау, мектеп 
оқушылары, ересек адамдар 
да қолын жиі сабындап жылы 
сумен жуу керектігін айтады.  
Ауыз қуыстарын шаю, үйді 
желдетіп отыру да маңызды. 
Баланы жасына сай құнарлы 
тамақтандырып, жылы суды 
көбірек ішкізуге кеңес береді.

Жылдық инфляция дең-
гейі 17,7% құрады. 2022 жыл-
ғы қыркүйекте азық-түлік 
тауарларының бағасы өткен 
жылғы қыркүйекпен салыс-
тырғанда 22,2% артты. Азық-
түлікке жатпайтын тауарлар 
құны 17%, ақылы қызметтер 
12,3% көтерілді. 

Айта кетейік, Ұлттық статис-
тика бюросы ай сайын 508 
позиция бойынша қызметтер 
мен тауарлардың баға өзгерісін 
бақылап отырады.  2022 жыл-
ғы қаңтардан бастап тұ тыну ба-
ғаларының индексін есеп тегенде 
азық-түлік тауар лары ның үлесі  
40,7%, азық-түлік ке жатпайтын 
тауарлар 30,2%, ақылы 
қызметтер 29,1% құрайды.

Ұлттық валютаның әл-
сіреуі – инфляцияның негізгі 
көрі ніс терінің бірі. Қыркүйек 
айында доллар Қазақстан мен 
Өзбек станда қымбаттаса, Қыр-
ғызстан мен Тәжікстанда кері-
сінше арзандағаны байқал ды. 
Қыркүйек айының қоры тын-
дысы бойынша Қазақстанда 
амери ка валютасының курсы 
0,9% өсіп отыр. Қаржылық 
реттеу  курсы бойынша доллар 
бір ай ішінде 472,2 теңгеден 
476,9 теңгеге көтерілді. Ұлт-
тық банктің мәлімдеуінше, 
бола шақта доллар бағасы гео-
саяси жағдайлардың, әлемдік 
нарықтағы өзгерулерге қатысты 
құбылмалы болып отырмақ. 
Өткен айда ресей рублін 
теңгемен салыстырғанда ны-
ғайғаны байқалды. Оның бағасы 
7,84 теңгеден 8,31 теңгеге 
көтерілді. Ал еуропалық валюта 
бағасы Қазақстанда төмендеп 
отыр. Ұлттық валютамыздың 
еуроға қатысты нығайғанын 
оның бағасы 471,2 теңгеден  
462,2 теңгеге арзандағанынан 
аңғаруға болады. 

Сарапшылардың мәлім деуін-
ше, жыл басынан бері елімізде 
несиенің барлық түрінен өсім 
бар. Жыл басынан бері несие 
портфелі 6,7% өсіп, 21,5 трлн 
теңге болды, яғни, банктер 

активінің 54 пайызын құрап 
отыр. Заңды тұлғаларға берілген 
несиенің көлемі 2% өсіп, 8 трлн 
теңгеге жетті. Шағын және 
орта бизнеске берілген несие 
көлемі 3,6% өсіп, 5,7 трлн теңге 
болды. Жеке тұлғаларға берілген 
несиелердің көлемі 15,3% артып, 
12,4 трлн теңгеге жетті. Тұтыну 
борышының портфелі 6,9 трлн 
теңге болып, жыл басынан бері 
11,9% өскен.

ҚР Ұлттық банкі болжамына 
сәйкес 2022 жылдың соңына 
қарай инфляция 16-18% ара-
лығында қалыптасады. Қысқа 
мерзімді кезеңде инфляция 2023 
жылғы ақпанда өзінің ең жоғары 
мәніне жетіп, екі таңбалы болып 
қалады. Бұл бірқатар азық-түлік 
өнімдерінің, сондай-ақ азық-
түлікке жатпайтын тауарлардың, 
бірінші кезекте, жоғары импорт-
тық құрамдас бөлігі бар азық-
түлікке жатпайтын тауарлардың 
жалғасып отырған бағасының 
өсуін, сондай-ақ сақталып 
отырған жоғары базалық инфля-
цияны білдіретін болады.

Бұдан әрі 2023 жылдың 
қоры тындысы бойынша, инфля-
ция 7,5-9,5%-ға дейін біртіндеп 
баяулайды деген болжам бар. 
Төмендеу үрдісі күшейе бе-
реді, сөйтіп, 2024 жылдың 

соңына қарай инфляция 5,5-
7,5% деңгейінде болады деп 
болжанып отыр.

Қаржы министрлігі «2023-
2025 жылдарға арналған рес-
публикалық бюджет туралы» 
заң жобасын әзірледі.  Құжатқа 
сәйкес, 2023 жылдың 1 қаң-
тарынан бастап жалақының ең 
төменгі мөлшері – 60 мың теңге, 
мемлекеттік базалық зейнетақы 
төлемінің ең төменгі мөлшері 
– 21907 теңге, зейнетақының 
ең төменгі мөлшері – 53076 
теңге. Жәрдемақыларды және 
өзге де әлеуметтік төлемдерді 
есептеу, сондай-ақ Қазақстан 
Республикасының заңнамасына 
сәйкес айыппұл санкцияларын, 
салықтарды және басқа да 
төлемдерді қолдану үшін айлық 
есептік көрсеткіш (АЕК) – 
3450 теңге, базалық әлеуметтік 
төлемдердің мөлшерін есептеу 
үшін ең төмен күнкөріс дең-
гейінің шамасы – 40567 теңге.

Біздегі инфляция деңгейі 
16-18% болғанын айтып кеттік. 
Ал Еуростат мәліметінше, 
биыл күз айлары басталар 
сәтте еуро аймағындағы 19 
мемлекетте инфляция жылдық 
мәнде рекордты көрсеткішке 
8,9%-ға жетті.  Бұл – статистика 
жүргізіле бастаған 1997 жылдан 

бергі ең жоғары көрсеткіш. 
Ал жекелеген мемлекеттерде 
бұдан біраз жоғары көрсеткіш 
орын алғанын айта кету керек. 
Мысалы, Чехия мемлекетінде 
ол 17%-дан асқан. Өндірісі 
дамыған еуропалық мемлекеттер 
үшін бұл көрсеткіштер тым 
жоғары саналса, экономикасы 
шикізатқа тәуелді Қазақстан 
үшін «үйреншікті жау»  болып 
отыр. Талай рет осындай 
қиын шылықтармен бетпе-бет 
келгеніміз есімізде. Бірақ, жағ-
дай осылай қалыптасты деп әре-
кетсіз отыруға және болмайды.

Қыркүйек айындағы Үкімет 
отырысында инфляцияның ар-
туына алаңдаушылық біл дірген 
ҚР Премьер-Министрі Әлихан 
Смайылов «Өңір әкімдіктері 
мемлекеттік орган дармен бір-
лесіп, әлеуметтік маңызы бар 
азық-түлік тауар ларының ба-
ғаларын тұрақ тандыру, азық-
түлік өнімдері өндірісін 
ын таландыру және ішкі на-
рықты толықтыру бойынша 
жұмыстарды күшейту қажет», 
– деп тапсырма берген болатын.

Әлемдегі күрделі геосаяси 
жағдай Қазақстанның макро-
экономикалық көрсет кіштері 
болжам дарының алғы шарт-
тарына жоғары белгісіздік ен-
гізуді жалғастыруда. Бұл инфля-
цияның болжамдық мән дерінен 
ауытқу тәуекелдерін жоғары 
деңгейде сақтауға себепші 
болады.

Инфляция баяулайды, 
бірақ жойылмайды. Одан тек 
түбегейлі экономикалық өз-
герістер ғана құтқарады. Біздің 
елімізде  оған экономикамызды 
әртараптандыру арқылы қол 
жеткізе аламыз. Ал оның 
нақты бағыт-бағдарын, яғни 
жаңа экономикалық саясатты 
қалай жүзеге асыру керектігін 
Мемлекет басшысы Қасым-
Жомарт Тоқаев «Әділетті 
мемлекет. Біртұтас ұлт. Берекелі 
қоғам» атты Жолдауында 
көрсетіп берді. Оны сәтті жүзеге 
асыра алсақ, инфляция деген 
бәлекетті ауыздықтау анағұрлым 
жеңіл болмақ.

АТ БӘЙГЕСІ
Толыбай батырдың 250 жылдығына орай 

ұйымдастырылған облыстық ат бәйгесі өтті.

Іс-шараға қатысқан аудан әкімі Серік Серма-
ғамбетов шабандоздарға сәттілік тіледі. Тай 
бәйгесінде 15 шабандоз 2 айналым бойынша 
5 шақырым қашықтықта бәске түсті. Шижаға 
ауылынан келген Базарәлі Төре ахметовтың «Алау» 
атты торы тайы бірінші келді. Құнан бәйгесінде 9 
ат 6 айналым бойынша 12 шақырым қашықтықта 
жарыс жолына шықты. I орынды Шиелі ауданынан 
Әбдіғани Шорабаевтың «Айда» атты тұлпары 
иеленді. Аламан бәйгесінде 11 тұлпар бақ сынады. 
Бірінші болып қазалылық Қоныс бай Досжановтың 
«Абырой» атты торысы келді. Ат бәйгесінің барлық 
түрлерінде 5 жүлделі орын тағайындалды. Жеңімпаз 
және жүлдегер атан ған шабандоздарға демеушілердің 
жүлделері тапсырылды.

ОБЛЫСТЫҚ СПАРТАКИАДА 
ЖЕҢІМПАЗЫ

Ауыл спортшыларының «Алтын күз-2022» 
спартакиадасында 108 ұпай жинаған аудан 
құрамасы жеңімпаз атанды.

Қазалылықтар футбол, қол добы, тоғызқұмалақ, 
баскетболдан әйелдер командасы, үстел теннисінен 
жеңіс тұғырынан көрініп, 1-орын алды. Ал, бас кет-
болдан ерлер командасы және шахматтан 2-орынға, 
бес асық, асық ату, қол күресі, волейболдан ерлер 
командасы 3-орынға қол жеткізді.

АРДАГЕРЛЕР САЙЫСЫ
Әлеуметтік жоба аясында аудан 

ардагерлерінің қатысуымен балық аулаудан 
сайыс өтті.

Сайысқа аудандық ардагерлер кеңесінің төрағасы 
А.Мереков, «Ұлт бірлігі – Қармақшы» қоғамдық 
бірлестігінің төрағасы Ш.Құндақбаев, «Сыр дидары» 
газетінің аудандағы меншікті тілшісі Қ.Төреев, 
сондай-ақ бір топ еңбек және тыл ардагерлері қа-
тысып, балық аулау шеберліктерін ортаға салды. 
Спорттық шарада ардагерлер ерекше белсенділік 
танытты. Сайыс нәтижесімен жеңімпаз атанған арда-
герлерге арнайы сый-сияпаттар табысталды.

ҮЗДІКТЕРДІ ҚАБЫЛДАДЫ
Аудан әкімі Асқарбек Есжанов ауыл 

спортшыларының «Алтын күз-2022» 
спартакиадасына қатысқан спортшылармен 
кездесті.

– «Алтын күз-2022» спартакиадасында алдарына 
жан салмай жеңіс тұғырынан, үздіктер қатарынан 
көрінген жерлестеріміз гір көтеру, қазақ күресі және 
шахматтан 1-орын алды. Ал, президенттік көпсайыс, 
көкпар, бес асық, теңге ілуден жүлделі 2-орынға, 
футбол, аударыспақ, қол добынан 3-орынға қол 
жеткізді. Бұл – үлкен жетістік, – деді аудан басшысы.

Айта кетейік, аталған спартакиадаға Жалағаш 
ауданынан 160-қа жуық спортшы қатысып, облыс 
бойынша 3-орынды иеленді. Кездесуде үздіктер 
қатарынан көрінген командалар мен спортшылар 
марапатталды.

 

9 АЙДЫҢ ЕСЕБІ
Аудан әкімі Мұрат Ергешбаев Қалжан 

ахун, С.Сейфуллин, А.Тоқмағамбетов және 
Тереңөзек кенті әкімдерінің 9 айда атқарған 
жұмыстарының есебін тыңдады.

Сырдария ауданына қарасты елді мекендерде 
кәсіпкерлікті дамытудағы жобалар мен оған қаты-
сушылар мәселесі көтерілді. Сонымен қатар, 
ауылдағы қоғамдық-саяси ахуал мен басқа да көр-
сеткіштер талқыланып, мәселелерді шешу жолдары 
айтылды. Газдандыру бойынша Қалжан ахун мен 
С.Сейфуллин ауылы мемлекеттік сараптамадан өтіп, 
қаржыландыру үшін өтінім тиісті министрлікке 
жолданған.  

ҚАРТТАРҒА ҚҰРМЕТ
Аудандық ішкі саясат бөлімінің 

тапсырысы аясында «Жастар одақтары» 
қоғамдық бірлестігінің ұйымдастыруымен 
ғасырға жуық өмір сүрген аналар жас 
отбасымен кездесті.

Отбасылық құндылықтарды насихаттай отырып, 
аналарға ізет көрсету мақсатында ұйымдастырылған 
шарада жас отбасылар аманат арқалап, үлкен 
кісілердің батасын алды. Ақтоған ауылының 
тұрғыны 90 жастағы Күләндә Ержанова, Алғабас 
ауылының 94 жастағы тұрғыны Аққатша Зиадинова, 
85 жастағы Патшагүл Қуандықова, Тұран ауылының 
99 жастағы тұрғыны Әлима Алдажұмановаға сый-
сыяпат табысталды.

НАУҚАН МЕЖЕСІНЕ ЖЕТТІ
Биыл егілген 6072 гектар күріш дақылын 

жинау жұмыстары толығымен аяқталды.

Су тапшылығының алдын алу мақсатында аудан 
әкімдігі мен сала мамандары тарапынан жүр  гізілген 
түсіндірме жұмыстарының нәтиже сінде диқандар 
күріш егуді және суға бастыруды ерте көктемнен 
қолға алып, вегета циялық кезеңнің соңына қарай 
орын алуы мүмкін су жетпей қалу қаупін сейілтті. 
Осылайша, күріш дақылының өткен жылмен 
салыстырғанда өнім ділігі артып, қазіргі таңда орташа 
есеппен әр гектардан 54 центнерден Сыр маржаны 
алынды. 

Дайындаған Шынар БЕКБАН,
«Сыр бойы»

ИНФЛЯЦИЯ ІРКІЛЕТІН ЕМЕС

Гүлбану МАҚАЖАН,
 «Сыр бойы»Sb

Балам тамақ ішпей, 
құсып, ыстығы көтерілген 
соң, әдеттегідей үй 
жағдайында емдемек 
болдым. Бірақ берген 
дәрілерім әсер етпей, 
жөтеліп, өкпесі сырылдап 
қалды. Асқындырып 
алармыз деп қатты 
қорықтық. Жедел 
жәрдем шақырып, 
облыстық көпбейінді 
балалар ауруханасына 
бардық. Қабылдау 
бөлімінде дәрігер «жатып 
ем алу керек» деп 
ауруханаға жатқызды. 
Құжаттарымызды 
реттеп, пульмонология 
бөлімшесіне бардық. 
Бөлімше бала мен анаға 
толып тұр. Қала тұрғыны 
Гүлнұрдың екі баласы 
бірдей ауырса, Айжамал 
үш баласымен жатыр.

БАЛАЛАР
неліктен 
жаппай 
ауырып 
жатыр?

ҚАРМАҚШЫ

ЖАЛАҒАШ

ТАМЫРЛАС ТАҒДЫРЛАР

Облыс әкімінің 
баспасөз қызметі

Өткен ғасырдың 
отызыншы жылдарының 
екінші жар тысында 
қуғын-сүргіннің қасі ретін 
көрген этностардың бірі – 
корейлер. 
– Қиыр Шығыстағы 
халықаралық жағдайды 
желеу етіп, шекара 
аймағында орналасқан, 
бірнеше ауданның 
түпкілікті тұрғындарын 
1937 жылы тамыз айында 
күштеп көшіргенде жеті 
жастағы бала едім, – деп 
еске алатын бұрынғы 
Калинин атындағы 
кеңшардың мал дәрігері, 
кейіннен партком 
хатшысы, жұмысшылар 
комитетінің төрағасы 
болған, ауданға танымал 
азамат, марқұм Ким Чан 
Нен. 

 – Тамыз айы болатын. Авто
матпен қаруланған әскерилер 
деревнямызға басакөктеп 
кірді. Үйүйлерді жағалап, 
үш тәулікке азық  есебін 
алды. Бағасына ордер беріп, 
«барған жерде сондай мал, 
дүние аласыңдар» деп, атарба, 
автокөліктерге тиеді. Жол 
бойындағы станцияға алып 
келіп, қарулы солдаттардың 
күшімен жолаушы вагондарға 
тией бастады. Баратын жеріміз 
белгісіз, терезеден телміріп, 
екі көзіміз жаутаңдап, «алдағы 
тағдырымыз не болады?» деп 
қобалжулы көңілкүйде келе 
жатырмыз. Бұл жағдай әсіресе 
үлкен кісілердің жанына қатты 
батты. Біздің вагонның өзінен 
жастары ұлғайған, аурусырқау 
бірнеше кісі жолда көз жұмды.

Жолда бір ай жүріп, пойыз 
Жалағаш ауданындағы №5 жол 
бойы бекетіне келіп тоқтады. 
Бізді түсіре бастады. Жат жерге 
құлазыған көңілкүймен табан 
тірегендерге жағдай жасап, 
жедел түрде орналастыруға 
тапсырма болу керек, жергілікті 
колхоздардан өгіз арбаларымен 
келген шаруашылық бас
шылары алып кетіп жатты. Осы 
ауданға Қиыр Шығыстағы бес 
колхоздың ізіндегі корейлер 
келдік. Карл Маркс ауылдық 
кеңесіне қарайтын, Мирзоян 
колхозының аумағында 
«Ащыкөл» деген жерге үш кол
хоз дың негізіндегі ағайындар 
қоныс тептік. Қалған екі қол
хоздың тұрғындары Қараөзек 
бо йындағы «Серкеш», «Иір
көл» бойына орналаса бас тады. 
Тағдырдың тәлкегіне түскен, 
өмір сүру үшін күрескен 
әкелеріміз бен аналарымыз 

көрші колхоздың күшімен 
қыс түскенше жертөле қазып, 
орналаса бастадық.

Бірсыпыра отбасылар 
қазақтың үйлерін паналадық. 
Кең пейілді, ақ жүректі қазақ 
ағайындар бізді жатырқамай 
жылы қабылдады. Қиын кезеңде 
бір үзім нанын бөліп беріп, 
жанымызды сақтап қалғанын 
қалай ұмытуға болады? – деп 
отыратын Шәкең ақсақал.

– Келесі жылы «Қызыл 
Ту» колхозындағы қазақ 
мектебінің бірінші сыныбына 
оқуға бардым. Сауатымды 
қазақ «Әліппесімен» аштым. 
Қазақ отбасында тәрбиеленіп, 
аузын ашса жүрегі көрінетін, 
ақжарқын ұлттың бір бала
сындай болып кеттім, – деп 
отыратын ағамыз.

Мен корей ағайындардың 
арасында туыпөсіп, тәрбие
леніп, білім алып, қалыптасуыма 
әсер еткен еңбекқор, өсек
аяңды білмейтін жандармен 
араласқұралас болғанымды 
мақтаныш етемін. Берекелі 
дақыл – күріш өсіруді қолға 
алған ағайындар 34 жылда 
аудан көлеміндегі «Красный 

Октябрь», «Калинин», «8
март», «Примор ский партизан» 
майда колхоз дарға бірігіп, 
Калинин атындағы іргелі 
шаруашылыққа айналды. 
Еңбекқорлығы арқа сында тасы 
өрге домалап, ауданға, облысқа, 
ал пысыншы жылдары рес
пуб ликаға белгілі үлгілітірек 
шаруашылық болды.

Кезінде аудан экономи
ка    сының өсіпөркендеуіне 
сү  бе лі үлес қосқан колхоз 
құ ры     лы сының шебер ұйым дас 
ты ру  шылары Шегей Ен Фир, 
Лян Сун Ир, Пак Дон Сек, 
шаруа шылықты ұзақ жыл бас
қарған Ким Яковлевич 1969 
жылы екінші рет Ленин орде
німен, көптеген еңбек адам дары 
орденмедальдармен мара пат
талды.

Өз ісінің майталман шебер
лері, жермен, сумен, күрішпен 
сырласа білген диқандар 
ауылдың, ауданның, облыстың 
атын асқақтатқан еді. Дала 
академигі Ыбырай Жақаев 
пен Социалистік Еңбек Ері, 
шиелілік Ким Ман Сам, 
әріптестері күрішшілер Пак 
Чан Ок, Ким Чен Ир, Цой 

Рикс Сергеевич, Цой Радион, 
Ким Тимофей, Югай Чо Нам, 
сауыншы Пак Елена, картоптың 
«Жалағаш» сортының 
авторы Лян Сун Ир, өндіріс 
басшылары Ким Александр, 
Ким Леонид Николаевич, Цой 
Абрам Сергеевич, Ким Ефрем, 
шаруашылықтың ұзақ жылдар 
бас агрономы болған Ким 
Александр, бас мал дәрігері 
Цой Степан, бас инженер 
Ким Валентин Яковлевичтің, 
елуінші жылдары ауданымызға 
әкелінген «Дон» асылтұқымды 
айғырларды өндіріске ен
гізуші мал дәрігері және ат
сейіс, көкпаршы, Қиыр Шы
ғыс та ковалерист болған Ким 
Иванның есімдері ауыл мақ
танышы еді.

Аудандағы іргелі білім 
ошағы №33 орта орыс мектебі 
соғыс жылдары асармен са
лынып, қабырғасынан елімізге 
белгілі көптеген азаматтар 
тәрбиеленіп шықты. Осы оқу 
орнын қалыптастыруда аянбай 
еңбек еткен, ұзақ жылдар 
мектеп директоры болған, 
мәде ниетті зиялы азаматтар Ню 
Филип Тихонович, Шегай В.Н, 

Цой Николай Петрович, Ким 
Николай, Ан Николай Ильич, 
Ким Варвара Михайловнаның 
есімдері ауыл тұрғындарының 
есінде.

Бұлар бір ауылдың адамдары 
болса, облыс төңірегінде есім
дері халыққа белгілі, ерен 
еңбектің үлгісін көрсетіп, 
халық тың сенімін, үкіметтің 
мара патын иеленгендер көптеп 
саналады. Бірлік пен тату
лық тың ұйытқысы, мекеме, 
шаруа шылық, кәсіпорындарды 
басқарған, ғылым, білім сала
сында тер төккен, халық қалау
лылары жетерлік. Спорт, 
әдебиет, мәдениет, өнер сала
сының майтал мандары бір төбе. 
Осы жетістіктер досқа адал, 
жолдастыққа сенімді, ор тасына 
беделді, ешкімді жатсын
байтын, татулық пен бірлікті ту 
еткен қазақ халқының туабітті 
қанына сіңген қасиетінің арқасы 
деуге болады. Сонау қиын 
кезең дерде атабабаларымыз 
барлық ұлтты кеудеден қақпай, 
бауырына басып туысым деп 
қабылдады. Заман тудырған 
тұрмыстағы, қоғамдық өмірдегі 
қиындықтарды бірге көтеріп 
жеңді. Нәтижесінде олар 
мәңгі тұрақтап, қазақ даласын 
құтты қонысқа, қазақ елін 
екінші Отанына айналдырды. 
Осындай құтты қоныстар 
облыстың Шиелі ауданында 
«Авангард», «Гигант», бұ
рынғы Тереңөзек ауданында 
«Контон Коммуна», Жалағаш 
ауданында бұрынғы Калинин 
атындағы ауыл,  Қармақшы 
ауданындағы ІІІ Интернационал 
шаруашылықтарын айтуға 
болады. Олардың арасынан 
ерен еңбектің үлгісін көрсеткен 
Ким Ман Сам, Цай Ден Хак 
Еңбек Ері атанды. Ленин 
орденді Ким Яков, Хван 
Константин, Пак Виктор, Ким 
Ден Чер, дәрігерлер Тян Иосиф, 
Чун Сун, спорт майталманы 
Пак Вилорийді, т.б. айтуға 
болады. Мысалы, Қармақшы 
ауданындағы ІІІ Интернационал 
ауылдық округі баршамызға 
жақсы таныс. Ауылда қазір 11 
ұлт өкілі бір атаның баласындай 
еңбек етіп, көпке үлгі болып 
келеді. Ауыл тұрғыны Сартиназ 
Байрақтарова түрік, ал оның 
үлкен келіні – Айша қазақ. 
Жалағаш ауданы Бұқарбай 
батыр ауылының байырғы тұр
ғыны Ким Владимирдің бала
ларының барлығы қазақ мек
тебін бітірген, өзі сол ауылдың 
бір әулетімен еншілес болып 
кеткен. Жақында сол азаматтың 
үлкен қызы қазақ жігітіне 
тұрмысқа шығып, құдажекжат 
болып, туыстықтары одан 

әрі жалғасуда. Сол ауылдың 
ақсақалы Мовладий Шарипов 
– қазақ отбасымен құдандалы 
жекжат. 

Қазақстан халқы ассам
блеясының 20 жылдығы ме
рейлі жылында аудандарда 
этнос тардың басын біріктіретін, 
этно бағыттағы қоғамдық бір
лестіктер құрылды. Қазіргі 
уақытта Қазалы ауданында 
«БірлікЕдинство», Қармақшы 
ауданында «Ұлт бірлігі – Қар
мақшы», Сырдария ауда нында 
«Достығымыз жарасқан» 
Шиелі ауданында «Ұлт бірлігі», 
Жаңақорған ауданында «Сы
ғанақ» атты этнобағыттағы 
қоғам дық бірлестіктер жұмыс 
жа сауда. Жалағаш ауданында 
да мәдени этноорталық жұмыс 
істейді. 

Аймақтағы ең көрікті, 
үлгі тұтарлық Нағи Ілиясов 
ауылына 1966 жылы қоныс
танып, жергілікті ұлт өкіл
дерімен қойынқолтық арала
сып, татулығы жарасып еңбек 
еткен орыс, украин, беларусь, 
татар, қалмақ, шешен этнос
тарының бүгінгі ұрпағы еш 
жаққа көшпей, өтпелі кезеңнің 
қиын дығын қазақтармен бірге 
көріп, құдажекжатқа, туысба
уырға айналып кеткен. Қазір 
сол ауылда түрлі ұлттың бала
лары қазақ мектебінде оқиды. 
Біз ха лық бірлігі, ұлттар мен 
ұлыс тардың татулығы, ел ты
ныштығы тәуелсіздік жыл
да рын да ғы жетістігіміз деп 
білеміз. 

Тіршілік қамымен 1980
1990 жылдары ауылдан ірге 
көтеріп, ТМД елдеріне, көр
ші облыстарға көптеген этнос 
өкілдері көше бастады. Деген
мен Бұқарбай батыр ауы
лының топырағы олар үшін 
ыс тық та қасиетті. Сол жерде 
өз дерінің өсіпөркендеп, ұр
пақ жал ғастырғанын корей 
ағайын дар ешуақытта естен 
шы ғар майды. Жыл сайын нау
рыз айының соңында корей 
хал қының дәстүріне айнал
ған, өмірден өткен атаана лары 
мен бауырларын еске алуға ар
налған «Атааналар кү  нінде» 
ауылға келіп, бейіт ба сына 
тағзым етуі бұл аға йын дар дың 
адамгершілік пен бауыр ма шыл
дықты қастер лейтінін білдіреді.

Әділетті Қазақстанды құру 
жолында, қазақ елін туған жері 
санайтын этностар қатарында 
корейлер де бар. 

Рысбай КӘРІМОВ, 
ҚР Журналистер  

одағының мүшесі,  
Жалағаш ауданының 

Құрметті азаматы

ҰЛТ БІРЛІГІ –
тұрақтылық тірегі

Баспаналы болудың жол
дарын ұсынып жүрген сарапшы, 
белгілі блогер, экономист 
Дәулет Мұқаев банктен 
ипотека алу оңайдың оңайы  
секілді көрінгенмен, көптеген 
нюанстары барын еске салады. 
Алдымен жасы 18ден асуы 
керек. Оған табыс туралы есеп 
көрсеткішінің, тұрақты жұмыс 
орнының, кейінгі алты айдағы 
зейнетақы жарналарының, басқа 
несиелер бойынша қарыздар мен 
кешіктірілген мерзім болмауы, 
оң несиелік рейтингтің маңызы 
зор.

Тұрғын үй бағдарламасын 
таңдауда несие нысаны, отба
сылық жағдайы мен балалардың 
болуы, жұмыс түрі сынды 
дүниелер шешуші рөл атқарады. 
Мәселен, мемлекет тарапынан 
азаматтың отбасылық жағдайы 
мен қызметіне байланысты 
бірқатар субсидиялық бағдар
ламалар қарастырылған. 

– Кез келген клиент 
бастапқы жарнаны төлер кезде 
біршама шығындарға ұшырап 
жатады. Осы себепті де оңтайлы 
бағдарламаларды таңдап, тиімді 
шарттарын қарастыра отырып, 
алғашқы қадамдарды пысықтап 
алған жөн, – дейді сарапшы. 
Оның айтуынша, мына нәрсеге 
баса назар аудару керек. 
Бірінші, несиенің сомасын 
айқындап алыңыз. Оның 
көлемімен бірге банк алдындағы 
тәуекелдің де өсетінін естен 
шығармаған абзал. Несиенің 
қайтарылуына сенімді болу 
үшін банк сізден сатып алынған 
мүлік түріндегі кепілдікті талап 
етеді. Қолайлы нұсқаны таңдау 
үшін ең алдымен, ипотекалық 
несиелеудің ерекшеліктерін 
зерделеп, ал кейде ортақ қарыз 
алушыларды немесе кепіл 
берушілерді сұрайды. Сондай
ақ, ипотекаға өтініш берген кезде 
сізге жылжымайтын мүлікті 
бағалау мен сақтандыруға 
қосымша шығындар қажет бола
тынын естен шығармаңыз. 

Екінші, алғашқы жарнаны 
жоспарлаңыз. Егер сіз пәтер 
сатып алу үшін қаражат 
жинап жүрсеңіз, онда бұл ақ
шаны бастапқы жарна ретінде 

қолдануға болады. Бастапқы 
төлем әдетте жылжымайтын 
мүлік құнының 1020% мөл
шерінде белгіленеді. Алғашқы 
жарна неғұрлым көп болса, 
банктен алынатын қарыз да 
соғұрлым аз болады, осыны 
естен шығармаған абзал. Бұл 
өз кезегінде артық төлемді 
азайтады. 

Үшіншіден, несиенің мер
зімін белгілеңіз. Несиенің 
толық өтеу мерзімі төлемдер 
кестесі мен олардың айлық 
мөлшеріне тікелей әсер етеді. 
Қарызды қайтару мерзімі ұзақ 
болған сайын, ай сайынғы 
төлем азаяды, ал оның орнына 
артық төлем сомасы көбейеді. 
Сондықтан төлемдердің ұзақ
тығы мен мөлшері арасындағы 
оңтайлы уақытты таңдаңыз. 

Төртіншіден, арнайы ұсы
ныстар туралы біліңіз. Азамат
тардың жекелеген санаттары 
үшін жеңілдіктері бар әлеуметтік 
ипотеканы қолдануға болады. 
Ең танымал бағдарламалар 
қатарында жаңа салынған 
үйлерден, жас отбасыға ар нал
ған, әскери қызметкерлерге ар
налған, жас мамандарды тұр
ғын үймен қамтамасыз етуге 
бағытталған ипотека және т.б. 
бар. Ипотекалық бағдарламаны 
таңдағанда, комиссиялардың 
баржоғын анықтап алыңыз. 
Банк тің ипотеканы өтеуге 

қандай әдістер (аннуитет 
немесе сараланған төлем әдісі) 
ұсынып жатқанын қараңыз. 
Көбіне қарыз алушылар бірінші 
әдісті – аннуитетті таңдайды. 
Бұл пайыздық мөлшерлеменің 
бүкіл сомасы несиенің барлық 
кезеңінде біркелкі бөлінетінін 
білдіреді. Сайып келгенде 
соманы түгелімен өтеуіңізге 
тура келеді. Әрбір бағдарламаға 
тән белгілі бір талаптар бар, 
со ларды мұқият зерделеп 
шығыңыз. 

Жасыратыны жоқ, пәтерден 
пәтерге көшіпқонып жүргендер 
көп. Жоғарыда келтірген мәлі
меттенақ, осал топтағы аза
маттардың баспанаға қол 
жеткізе алмай жүргенін 
байқаған боларсыз. Енді бұл 
мәселе де жуық арада шешімін 
табатын тәрізді. Орталық ком
муникациялар алаңында өткен 
брифингте ҚР Индустрия және 
инфрақұрылымдық даму ми
нистрлігі Құрылыс және тұрғын 
үйкоммуналдық шаруа  шылық 
істері комитеті төрағасының 
орынбасары Бауыр жан Қабдол 
жеңілдетілген несиелеу бағ
дарламасы осал топтағы және 
тұрғын үй мәселелерін шешуге 
аса мұқтаж азаматтар үшін ең 
тиімді механизм бола тынын 
жеткізді. Дегенмен тапқан 
табыстың жартысынан көбін 
күнделікті тұтынатын азық

түлікке жарататындар жеңіл де
тілген несиелеу бағдар ла ма сына 
қатысуқа тыс пауы неғайбыл.

Оның себеп терін саралап 
көрейік. Қарыз дың ең жоғары 
сомасы бойынша шектеулер 
алынып тастал ғанмен, бағдар
ламаға қатысушы төлем 
қабілетін растауға міндетті. 
Сондайақ, алғашқы 10% 
жарнаны төлеуі де керек. 

Бір бөлмелі пәтерге ие 
болу үшін жас отбасылар 
айлашарғыға да баруға мәж
бүр. Соның әсерінен «Толық 
емес отбасы» сана тын да ғылар 
көбейген. Енді баспана алу 
үшін формальды ажыра сатын
дар қатары сирейтін шығар. 
Өйткені, «Бақытты отбасы» 
бағдарламасына қатысу шы
лардан «Толық емес отбасы» 
санаты алынып тасталды. Оның 
орнына тізімге жетім балалар,  
I және II топтағы мүгедектігі 
бар адамдар енгізілді. Демек, 
ендігі кезекте бұл бағдарламаға 
көпбалалы отбасылар, I және 
II топтағы мүгедектігі бар 
адамдар, мүгедек балалары бар 
отбасылар және жетім балалар 
қатыса алады.

Жүргізілген мониторинг 
нәти жесі «Бақытты отбасы» 
бағдарламасы іске қосылған 
сәттен бастап әкімдіктерде 
«Толық емес отбасы» санаты 
бойынша кезекте тұрғандар 
саны 72%ға немесе 61,6 мың 
адамға артқанын көрсеткен. 
Мәселен, «Бақытты отбасы» 
бағдар ламасы бойынша өтініш
тердің 50%дан астамы осы 
санаттан келіп түскен, оның 
35%ы жеңілдетілген қарыздар 
алған. Биыл барлығы 32,4 мың 
өтінім берілсе, оның ішінде 
толық емес отбасылар  50,6 % 
(16,4 мың өтінім), көпбалалы 
отбасылар 39,1% (12,7 мың 
өтінім), мүгедек балаларды 
тәрбиелеп отырған отбасылар  
10,1% (3,3 мың өтінім). 

Иә, бағдарламалар көбей
генмен, ол баспана мәселесін 
түбегейлі шешіп тастамайтыны 
анық. Күн сайын шарықтаған 
баға да ырық берер емес. Әлі де 
халықтың қалтасына қонымды 
жолдары қарастырылса, пәтер 
жағалағандар азаяр еді...

Баспана – басты мәселе
АЙДА ДАҚЫЛ ӨСІРЕДІ
«Lunaria One» зерттеу ұйымының ғалымдары жеке 

ғарыштық миссияның бір бөлігі ретінде осындай жоба 
әзірлеген. Биолог Бретт Уильямстың айтуынша, тұқымдар 
Жердің спутнигіне «Beresheet2» ғарыш кемесі арқылы 
жеткізіледі. Айда дақылдар суару жүйесімен жабдықталған 
герметикалық камераларға орналастырылады. Бұл 
ғалымдарға олардың өсуін бақылауға мүмкіндік береді.

СИРОПТЫҢ 
ҚАТЫСЫ БАР МА?
Үндістан билігі БҰҰ Денсаулық сақтау агенттігінің 

мәлімдемесінен кейін Гамбиядағы балалардың өліміне 
қатысы бар жөтел сироптарының үлгілерін сынақтан 
өткізуде. Дүниежүзілік денсаулық сақтау ұйымының 
мәліметтері бойынша, зертханалық талдау Үндістанның 
«Maiden Pharmaceuticals» фармацевтикалық компаниясы 
шығарған төрт өнімде кейбір заттардың шектен тыс 
мөлшерін анықтаған.

БАҒАНЫ КӨТЕРГЕНДЕР
ІСТІ БОЛДЫ
Бұған дейін Беларусь президенті 6 қазаннан бастап елде 

бағаны көтеруге тыйым салған. Осыған байланысты елде 
азықтүліктің қымбаттау фактілері бойынша қылмыстық 
істер қозғала бастады. Айталық, Лида қаласында дүкендердің 
бірінде шұжық бағасы көтерілген. Осыған ұқсас себеппен 
Могилев облысында тағы бір қылмыстық іс қозғалды.

ПОЙЫЗДАР ТОҚТАДЫ
Қозғалыстың тоқтауына теміржолшылардың жаппай 

ереуілі себеп болған. Теміржолшылар жалақыны көтеру мен 
еңбек жағдайын жақсартуды талап етіп, соңғы бір жарым 
айда үшінші рет ереуілге шығып отыр. Жағдайға қатысты 
Ұлыбритания премьерминистрі Лиз Трасс «содырлар 
кәсіподақтарына» қарсы шара қолдану ниеті бар екенін 
мәлімдеп, ереуілге шыққандарды «эко но миканың өсуіне 
кедергі келтіретін коалиция» деп атады.

КОКАИНДІ ЗАҢДАСТЫРУДЫ 
ҰСЫНДЫ
Амстердам мэрі Фемке Халсема есірткіге қарсы 

«соғыстың» нәтиже бермегенін айтты. Оның пікірінше, 
есірткі нарығын, оның ішінде кокаинді заңдастыру және 
реттеу – күрестің бірденбір тиімді әдісі. Нидерландының 
Әділет министрі Дилан Ешилгоз оның бастамасын 
қабылдамады.

Дайындаған Биболат СӘТЖАН,
«Сыр бойы»

Осында сөз алған ол кісі: 
– Кенесары бастаған ұлт-азаттық 

көтерілісіне Жалағаш топырағынан 
Бұқарбай батырмен қоса тағы да екі 
адам қатысқан. 

Олар – «Кенесары-Нау рыз бай» 
дастанының авторы  Нысанбай 
жырау және Меңлі сарбаз. Бұған 
дейін ауызға алуға қорқып, айтылмай 
келген Нысанбай жыраудың аталған 
дас та нын тәуелсіздіктің арқа сында 
оқырман қауымның енді жан-жақты 
зерделеп оқуына бо лады. Нысанбай 
жырауды қо сып атап өт кенде тіпті 
құба-құп еді, – деген болатын. 
Үшінші тұлға Меңлі сарбаз болса, 
ол Бұқарбай батырдың аты оққа 
ұшып, жау қор шауында қалған 
сәтінде астындағы атын түсіп беріп, 
оны ажалдан құтқарған, өзі тұтқынға 
түскен. Сөзіміз дәлелді болу үшін 
Камал Бердәулетовтің  «Бұ қарбай 
батыр» кітабының 35-бе тінде 
осы оқиға былайша әңгімеленеді. 
Бұқарбай:

– Қой мұның не? – дегенде 
Меңлі:

– Сен елге аман барсаң, ел 
намысын қорғайтын ба тырсың, мен 
дос алдындағы парызымды өтеп 
барып көз жұмсам  арманым жоқ, – 
де ген екен. Небір азап ты жылдарды 
басынан өт керген Меңлі сарбаз да 
туған жерге аман оралады. Бұқарбай 
батыр өле-өл ген ше Меңліні сыйлап 
өт кен көрінеді. Екеуінің ара сындағы 
ұлы достықты айтып, көптің 
құлағына салып кеткендер күні 
ке шеге дейін болды. Енді не гізгі 
тақырыбымызға ойы сайық:

Тарихқа жүгінсек, қа зақ 
жеріндегі 1837-1847 жылдары 
болған ұлт-азат тық күрестің ұйым-
дас тырушысы – Абылай хан ның 
немересі Кенесары Қа сымов. Сол 
жылдары патша үкіметі қазақ жеріне 
сұғына еніп, стратегиялық маңызы 
бар деген орындарға бекіністер 
салып тастаған. Ұлы жүздің бір 
бөлігі, Кіші жүздің оңтүстік өңірі 
әлі де Қоқан бектерінің билігінде 
қалған кез еді бұл. Кенесары 
көтерілісіне дейін-ақ Хиуа хан дығы 
Жетіру қазақтарының бір бөлігі 
мекен еткен Сырдария өзенінің 
төменгі ағысы бойына бекіністер 
салғанын да айтпай кетуге 
болмайды. Осындай жағ дайда 
Кенесарының тайсал май тажалға 
қарсы тұруы, жалпы қазақтың, оның 
ішінде Сыр бойы қазақтарының да 
тәуелсіздігін сақтау үшін күреске 
шығуы қара басының қамы үшін 
емес. Бұл туралы тарихи деректер 
баршылық. Кенесары туының 
астындағы хас батырлар Нау рызбай, 
Ағыбай, Басықара, Иман, Бұқарбай, 
Жоламан, Бұ ғы бай әскерді ерлік 
шайқасқа бас таса, қалың қолдың 
рухын жыр мен көтерген Нысанбай 
жырау болған.

Кенесары ханның сеніміне 
кіріп, «Жорық жыршысы» атан ған 
Нысанбай жырау кім? Ны санбай 
Жаманқұлұлы 1822 жылы Жалағаш 
ауданының Аққошқар ауылында 
туған.

Ол  былай дейді:   
– Менің атым – Нысанбай,
Ат жібердім тұсамай 
Өзім ақын болыппын,
ата-анама ұсамай...
Руымды сұрасаң,
Ашамайлы Керейтпін...
Ал енді ол Кенесарыға қа-

лай келді? Тарихи деректерде 
күшейіп әрі бел алып бара жатқан 
Кенесарының соңынан патша үкіметі 
топ-топ қарулы әскер шығарып, 
оны ұстауға жә не көтерілісшілерді 
талқан дауға әрекет жасаған. Дала 
ұры сының әдісін меңгерген ай лакер 
қолбасшы қазақтың кең даласының 
мүмкіндігін пай да ланып, біресе 
ана жерінен, біресе мына жерінен 
шығып ұстатпаған. Қаша ұрыс 
сала жүріп, соңына түскен орыс 
отрядтарын тұт қиылдан барып 
соғып, шығынға ұшыратып отырған. 

Ырғыз же рінен бері асып, Сыр 
бойына келерде «Жалаңаш төбе» 
деген жерде ақындар сайысы өтіп, 
сонда жасөспірім Нысанбай бар лық 
ақынды жеңеді.

Бұзып-жарып айтатын суы-
рыпсалмалығымен жұртты таң-
қалдырады. Жыршылардың ара-
сынан да оған сай келетін ешкім 
шықпаған. Кенесары талантты 
баланы ордасына шақырады. 

Осы жерде Нысанбайдың 
айтқанын оқиық:

– Он жасыма келгенде,
қарыма қобыз ілгенмін.

Он бір жасқа келгенде,
сөз мәнісін білгенмін.

Он екіге келгенде,
жақсының алдын көргенмін.

Он үш жасқа келгенде,
жақсының алдын көргенмін.

Он төрт жасқа келгенде,
өз жерімде жүргенмін.

Он бес жасқа толғанда,
Кенесары, Наурызбай,
Төрені іздеп келгенмін.
...Ханның болып баласы,

бірге жаттым Ордада,
Ахмет, Тайшық қасында, – дейді. 
Ахмет, Тайшық деп отыр-

ғаны – Кенесарының балалары. 
Қамқорлығын аямаған Кене са-
рыға әбден бауыр басады. Хан ның 
інісі Наурызбаймен түйдей құрдас 
болғандықтан онымен жақсы дос 
болады. Наурызбай Нысанбайсыз 
жүрмеген, қайда барса қасынан 
қалдырмаған.

Нысанбайдың әрі ақын, әрі жы-
рау болғанын сөз басында айттық. 
Міне, осындай талантты жанның 
тәуелсіздік жолындағы күресте 
көзбен көргендерін, өзі куә болған 
оқиғаларын жыр жолдарына түсіруі 
оның мұраты болғаны айтпаса да 
түсінікті. Құдіреттісі сол – «Ке-
несары-Нау рызбай» атты тарихи 
дас  тан жазып, кейінгі ұрпаққа қал-
дыр ғаны. 

Дастан көпшілікке қалай та-
рады? Осыған тоқталайық: Ал-
ғаш рет 1875 жылы «Кенесары 
туралы жыр» деген атпен орыс 
қоғамы Орынбор бөлімшесінің 
жазбасында сұлтан Жантөриннің 
сөзбе-сөз аударуында жария ланған. 
Ал, 1896 жылы Сыр бо йынан 
шыққан оқымысты Ба сығарин ел 
аузында жүрген «Ке несары-Нау-
рызбай» даста нын жазып алып, 
оны Әбубәкір Диваевқа береді. 
Бұл нұсқа 1912 жылы «Кенесары-
Наурызбай» де ген атпен Қазан 
қаласында Ж.Шайхисламұлының 
құрас ты руымен жарық көреді. 1923 
жылы Ташкент қаласында Х.Дос-
мұхамедовтың құрастыруымен жеке 
кітап болып шыққан. Осы ретте 
қиссадағы мына жыр жолдарына 
назар сала кетейік: 

– Бұл қиссаны шығарған,
Нысанбай деген жыршы еді
Кене ханның тұсында,
Жұрттан озған сыншы еді.
Айтқан сөзі үлгілі,
Құлақтың бір құрышы еді.
Өлең сөзге Нысанбай
мәшһүр, шешен нар еді
Бір естіген адамдар,
сөзіне тағы зар еді
Көзімен көріп сөз қылған,
соғыста өзі бар еді, – деп 

аяқталатын дастан – шындығында 
Кенесары ханның өмірінің соңғы 
кездерін, яғни қырғыздармен 
болған соғысты көзімен көрген 
Нысанбайдың айқын шындықты 
жыр тілінде сөйлетуі. Ақырында 
қырғыздан қашып құтылып, 
елге келген соң Кенесары мен 
Нау рызбайды жоқтағаны деп 
түсінсек керек. Жыраудың атағын 
асқақтатқан осы бір тарихи шығарма 
Ес ма ғанбет Ысмайлов пен Қалижан 
Бекхожиннің құрас тыруымен 1941 
жылы тағы да басылып шы ғады.

Кенесары мен Наурызбай өлгесін 
ол:

– Шегірткеге таланған

қырғауылда жүн бар ма?
Жапалақтан сескенген,
жалғыз қазда үн бар ма?
Кенесары кеткен соң,
иесіз қалды тағымыз.
Наурызбай төре кеткен соң,
бастан ауды бағымыз,
Бұлбұлдай сайрап жүр едік,
байланды тіл мен жағымыз.
Артында қалған жетім ел, 
келіспей кетті сәніміз.
Ақырында әлеумет,
осындай болды халіміз, – деп 

кейінгі ғұмырдың зарын зарлайды.
Заманымыздың заңғар жазу шы-

сы Мұхтар Әуезов Нысан байды 
«өте ірі тұлға, көреген ақын» десе, 
ақын Әбділда Тә жібаев: «Нысанбай 
шығарған «Ке несары-Наурызбай» 
дастаны ең ірі тарихи дастандардың 
бірі және соңы деуге болады. Бұл 
– Кене мен Наурызбайдың набыт 
болған күндеріне дейінгі барлық 
трагедиялық қайшылықтарды түгел 
жеткізе суреттеген қазақ елінің 
сүйікті дастаны. Бұл дас тан кейін 
Кене ханмен бірге жабылды, оны 
ауызға алу қыл мыс саналды. Сол 
ғажайып дас танның босанар күні 
туды. Жаңа ұрпаққа, талантты 
оқырман қа уымға ұсыну керек» 
деген екен. 

Осы жерде айта кетейік, орта 
мектептің 9 сыныбындағы «Қазақ 
әдебиеті» пәніне «Кенесары-Нау-
рызбай» дастанын оқытуға екі са-
ғат бөлінген. Бұған да қуа намыз. 
Мектеп қабырға сын дағы жас ұрпақ 
дастанның маз мұнын ұғып, аз да 
болса тарихи маңызын түсінеді 
ғой деп ой лаймыз. Ал, мың жарым 
жол дай қиссаның көркемдігін сөз 
етсек, ол – Нысанбайдың туа бітті 
дарынының арқасы, шын шыл-
дығына келсек, өзі соғыстың бастан-
аяқ куәгері. Оның жыр шылығымен 
қоса, суырып салып айтатын мықты 
ақын екеніне жоғарыда бірнеше 
тоқталдық Бұл туралы Кенесары 
ханның өзі кезінде былай деген 
екен: «Қорқу дегенді білмейтін 
Басықарадай батырды, бір сөзін 
екі қайталамайтын Нысанбайдай 
ақынды көрген емеспін!»

Мұзафар Әлімбаев Нысанбай-
дың айтулы ақын екенін дәріптей 
келе, оның бір шумақ өлеңіне ай-
рықша маңыз береді:

– Тар жерде жолдас болады,
Ерлердің найза құрдасы.
Белсеніп жауға шабады,
Жігіттің жанға мырзасы. 
Әсіресе, соңғы екі қатарының 

астын сызып көрсетіп, үлгі етеді. 
(«Қазақ әдебиеті» газеті. 1994 
жылғы 25 қарашадағы саны)

Енді Кенесарыны ақ киіз ге орап, 
хан көтергендегі Нысан байдың айт-
қанын оқырманға ұсына кетейік:

– ...Жалғыз салған ұранмен
Қырық мың үйін қазақты,
Бір атаның ұлындай,
Іргелі елдік жолында,
Жамыраған төлдей шұбатты.
Бұдан артық кім керек
Құдіретті де қуатты?!
Екі тізгін бір шылбыр
Ұстат енді Кенеге,
Қамап тұрған құлдықтың,
Тас қорғанын бұзатын,
Ақ алмастай жебеге... 
Бұл оның құлақ салып тың даған 

елге Кенені өлең сөзбен керемет 
дәріптеуі емес пе?!

Суырыпсалма ақын, хан Кененің 
жорық жыршысы Нысанбай Жаман-
құлұлы 1883 жылы 61 жасында 
туған топырағында өмірден озған. 
1995 жылы Жалағаш кентінен Ны-
санбай жырау атына көше берілді. 
2018 жылы ағайындары «Еңбек» 
ауылының маңындағы Нысанбай 
Жа манқұлұлы жерленген жерге 
кесене тұрғызды. 

Тәуелсіздігіміз үшін күресіп, 
осы жолда жан қиған қазақтың 
соңғы ханы Кенесарының жорық 
жыршысы, артына өшпестей әдеби 
асыл мұра «Кенесары-Наурызбай» 
атты дастан қалдырып кеткен Ны-
санбай атамыздың туғанына биыл 
200 жыл.

Темірбек ЕСЖАНОВ,
Қазақстан Журналистер 

одағының мүшесі 

НЫСАНБАЙ ЖАМАНҚҰЛҰЛЫ – 200

КЕНЕСАРЫ ХАННЫҢ 
ЖОРЫҚ ЖЫРШЫСЫ

1992 жылы Жалағаш ауданында Бұқарбай батырдың 180 
жылдығы алғаш рет аймақтық деңгейде атап өтілген еді. Оған 
сол кездегі республика астанасы Алматыдан бір топ қонақтар 
қатысқан. Келген зиялы қауым ішінде жерлесіміз, белгілі ғалым-
этнограф Мардан Байділдаев ағамыз да болған. 

Аға буын өкілдері қоғамдық 
өмірге белсене араласып, жас ұрпақты 
рухани, адами тұрғыда тәрбиелеуге 
өз үлестерін қосуда. Сонымен қатар, 
шыдамдылық пен табандылыққа 
үйретіп, өмірлік тәжірибелерімен, 
ақыл-кеңестерімен бөліседі.

Облыстық ардагерлер кеңесінің 
ұйымдастыруымен «Hayat Palace» 
мей рамханасында «Қарттарын қадір-
леген ел ардақты» атты мерекелік іс-
шара өтті. 

Ардагерлер ұйымының 35 жыл-
дығы аясында өткен іс-шараға облыс 
әкімі, депутаттар, зиялы қауым өкіл-
дері қатысты. Мерекеге ша қырылған 
ардагерлерге сый жасалды. 

Деректерге қарасақ, облыстық 
ардагерлер ұйымының қатарында 77 

мыңнан астам мүше, 701 бастауыш 
ардагерлер ұйымына біріккен екен. 
Ардагерлік қозғалыстың беделін 
көтеру, оларға жан-жақты қолдау 
көрсетуде ардагерлер белсенділерінің 
алатын орны ерекше екені белгілі.

Бүгінде қазыналы қарияларымыз 
елдің тұрақтылығы мен ауызбіршілігін 
сақтап қалуға ықпал етіп, билік пен 
халық арасындағы алтын көпірге 
айналды. Біз кейінгі уақытта ұрпаққа 
өнеге болар жақсы бастамалардың 
куәсі болып жүрміз. Бұл үрдіс жал-
ғасты болуы керек деп ойлаймын.

Сәбит ӘБІШ,
ардагер, облыстық «Невада-

Семей» қоғамдық бірлестігінің 
төрағасы

− Әлемдік тәжірибе, елден шы-
ғуға құқықтарды уақытша шектеу 
айқын нәтижелерге жеткізетін пәр-
менді шара екенін көрсетеді. Атқару 
міндеттемелері бойынша қарыздар 
болғандықтан ұшаққа оты рарда 
шетелге шығуға тыйым салынғанын 
білу ешкімді қуантпасы анық. Аталған 
мәселе билеттер, жолдамалар, қонақ-
үйден орын алынған соң, шекара 
бақылауынан өткенде де кездесіп 
жатады. Бірақ мұны болдырмаудың 
жолы бар.

Атқарушылық iс жүргiзу және 
сот орындаушыларының мәртебесi 
туралы заңның 33-бабына сәйкес 
борышкер жеке тұлға, заңды тұл-
ғаның басшысы (оның міндетін 
атқарушы) атқарушылық құжаттағы 
20 АЕК астам сомаға талаптарды 
орындамаған кезде, сондай-ақ мер-
зімдік төлемдерді өндіріп алу туралы 
атқарушылық құжаттарды үш айдан 
астам орындамаған кезде немесе 
өндіріп алушының өтініші болса, сот 
орындаушы көрсетілген адамдардың 
елден шығуын уақытша шектеу 
туралы қаулы шығаруға құқылы.

Елден тыс шығармаудың басты се-

бебі  − атқару құжаттарын орында мау, 
борыш, қарыз. Осылайша, егер сіздің 
мемлекет алдында салық, айыппұл 
немесе басқа адамдар алдында сотқа 
жүгінуге дейін апарған қарыздарыңыз 
болса, неғұрлым сақ болу қажет. 
Төлемеуші деп алименттерді немесе 
жолақы айыппұлдарын төлемеген, 
сонымен қатар қаланың коммуналдық 
қызметтеріне қарызы бар адам са-
налуы мүмкін. Тізімге 700 теңгеден 
бастап төленбеген шоттары бар және 
сот осы қарызды өндіру туралы қаулы 
шығарған адамдар енгізілуі мүмкін.

Шетелге шығу шектелген адамдар-
дың тізіміне азамат сот орындау шы-
сының қаулысы бойынша енгі зіледі. 
ҚР борышкердің шығуына уақытша 
шектеу туралы сот орындаушысының 
қаулысы сотпен санкциялауға жатады. 
Сот санкциялағаннан кейін сіз қау-
лының көшірмесін аласыз, сондай-ақ 
оны ҚР ҰҚК шекара қызметі ала-
ды, ол сізді қарызыңыздың өтелуі 
базада расталғанға дейін шекарадан 
шығармайды.

Дайындаған
Г.МАҚАЖАН

ӘДІЛЕТ АЛАҢЫ

Борышкер шет елге 
шыға ала ма?

Кімге және қандай себептер бо йынша шетелге шығу шектелуі 
мүм кін? Борышкерлер тізімінде барсыз ба? Шетелге шығу алдында 
борыштарды қалай тексеруге болады? Шетелге шығуы шектелген 
адамдардың тізі міне қалай түспеу керек және егер сіз борышкерлер 
тізімінде болсаңыз не істеу керек? Осы сұрақтарға облыстық жеке сот 
орындаушылар өңірлік па латасы басшысының орынбасары Расул 
Серіков жауап береді. 

Қарттарын қадірлеген
ел ардақты

Өткен сенбіде Қызылорда қала-
сындағы Жанқожа батыр көше сі-
нің бойында Сырдария ау даны мен 
«Байқоңыр ӘКК» АҚ-ның ұйым-
дастыруымен ауыл шар уа  шылығы 
өнімдерінің жәрмеңкесі өтті. Азық-
түлік бағасы қолжетімді. Қала нары-
ғындағыдан едәуір төмен бағамен 
саудаланды. Баға тұрақ тылы ғына 
көңілі толған қала тұр ғындары эколо-
гиялық таза өнімдерді шаруалардың 
өздерінен сатып алуға асықты. 

Сырдариялық диқандар жәрмең-
кеге 60 жүк көлігіне тиелген 160 
тоннаға жуық ауыл шаруашылығы 
өнімдерін ұсынды. Атап айтқанда, 20 

тоннадан астам күріш, 20 тоннадай 
картоп, 15 тонна сәбіз, 15 тонна 
пияз, 50 тонна қауын мен қарбыз, 
10 тонна асқабақ, 10 тонна жеміс-
жидек, көкөніс өнімдері, 1 тоннадан 
астам ет және балық өнімдері, 160 
литр сүт өнімдері және 20 тоннадай 
жем-шөп жеткізілді. Жәрмеңкеге жи-
налған қала тұрғындары өзіне қажетті 
азық-түлікті қолжетімді бағамен 
алды. Сырдариялық диқандардың 
мол тартуы алдағы уақытта да тұр-
ғындарға ұсынылатын болады.

«СБ» ақпарат

Молшылық маусымы
ЖӘРМЕҢКЕ

Күз – берекенің айы. Бау-бақша түгел жиналып, қырман басы 
тазаланатын уақыт. Осындай молшылық пен тоқшылықтың 
бір парасы облыс орталығында әр сенбі сайын өтіп жатқан ауыл 
шаруашылығы өнімдерінің жәрмеңкесінде байқа лады. Таң сәрімен 
тынымсыз тір шілікке кірісетін диқандар ала жаздай баптаған 
өнімдерін халыққа ұсынуда. 

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе: 

70-00-52  телефон ы арқылы 
байланысуға болады. 

E-maіl: smjarnama@mail.ru

– Айбек Алтынбекұлы, 
Центр Кредит Банкі өз тарихын
дағы айтулы жылға қандай 
жетістіктермен жетіп отыр?

– Жұмыс істеп тұрған ком
мерциялық банктердің ішінде біз 
нарықтық экономикаға көшудің 
барлық қиындықтарынан сүрін
бей өтіп, 34 жыл бойы тұрақты, 
сенімді және табысты болып 
келген санаулы банктердің бі
ріміз. Осы уақыт ішінде тамаша 
нәтижелерге қол жеткізе алдық. 
Бірақ соған қарамастан, әлі де 
жолдың ортасындамыз.

– Биылғы жыл банк үшін 
несімен ерекше?

– Биыл банк үшін маңызды 
оқиғаларға толы болды. Со
лар дың бірі – ресейлік Альфа
Банктің еншілес ұйымының 100% 
қатысу үлесін сатып алу. Бүгінгі 
таңда екі банкті біріктіру процесі 
аяқталды. Бұл нарықтағы тұрақты 
позицияны нығайтуға көмектесті. 
Біз тұтынушылар тәжірибесін 
жақ сарту және ең тиімді, пай
даланушыға ыңғайлы өнімдер 
мен қызметтерді жасау үшін екі 
топты біріктірдік. 2022 жылдың 
бірінші жартыжылдығында 
банк тің меншікті активтері был
тырмен салыстырғанда 50%ға 
өсіп, 3,1 трлн теңгені құрады. 
Бүгінде «ЦентрКредит Банкі» 
АҚ активтерінің көлемі бойынша 
Қазақстанда үшінші орында.

– Нарықтағы бұл өзгеріс
тердің банк рейтингіне әсері 
қандай?

– Банктің рейтингі де өсіп 
келе жатқанын атап өткім келеді. 
Іскерлік позицияның жақсаруына 
және капиталдық қордың ұлға
юына байланысты 2022 жылдың 
шілдесінде халықаралық S&P 
Global Ratings агенттігі банктің 
несиелік рейтингін «В/В»дан 
«В+/В» деңгейіне көтерді.

Тағы бір айта кетерлігі, 
биыл ЦентрКредит Банкі жеке 
тұлғалардың депозиттерінің өсімі 
бойынша үздік үштікке енді. 
Заңды тұлғалардың депозиттері де 
екі есе өсіп, екінші деңгейлі банк
тердің үздік ондығы арасында 
үшінші орынға ие болды.

– Ал, аймақтық филиал 
үшін биылғы жылдың ең басты 
жаңалығы қандай? 

– Біздің филиал үшін биылғы 
басты жаңалық – қыркүйек 
айында Арал қаласында облыс 
бойынша алтыншы бөлімшеміздің 
ашылуы. Арал – облысымыздың 
ірі аудан орталықтарының бірі. 
Ауданның қарқынды дамуы 
банктің аймақтағы қатысуын 
арттыру туралы шешім қабыл
дауға ықпал етті. Біз Арал 
ауданының тұрғындарына жоға
ры технологиялық банктік қыз
меттердің толық спектрін және 
әрбір клиентке жеке көзқарасты 
қамтамасыз ететін жоғары сапалы 
қызмет ұсынуға қуаныштымыз.

Осылайша, 1998 жылы құрыл
ған Қызылорда қаласындағы 
фи лиалымыз бүгінгі таңда қар
жылық қызметтердің толық спек
трін көрсететін 6 бөлімшеден 
тұрады. Бөлімшелердің 4уі облы
сымыздың аудан орталық тары 
– Жаңақорған, Шиелі, Әйтеке 
би және Арал қалаларында ор
наласқан.

– Тұтынушылар арасында 
танымал өнімдер, қызмет түр
лері қандай?

– Жалпы, Банкте көптеген 
қызықты және танымал өнімдер 
бар. Мысалы, #картакарта атауы 
берілген кредит картасын ала
йық. Бұл – әмбебап карта. Онда 
жеке қаражатты да, кредит қа
ражатын да пайдалану, сондайақ 
серіктестеріміздің кең желісіндегі 
несие лимиті есебінен 12 айға де
йін комиссиясыз бөліп төлеу және 
әртүрлі кэшбэк алу мүмкіндік тері 
бар. Аталған карта иелері бар лық 
екінші деңгейлі банктердің POS
терминалдарында төлем жасай 
алады. Сонымен қатар, акцияға 
байланысты ай сайын сүйікті 
санаттарын таңдау арқылы 

ұлғайтылған кэшбэк ала алады.
– Банктің әлеуметтік жоба

лары туралы айта кетсеңіз...
– ЦентрКредит Банкі әрқа

шан әлеуметтік жауапты қар
жы институты болып қала 
бе реді. Біз дәстүрлі түрде тұты
ну шыларымызға жайлы қыз
мет көрсетуге ерекше көңіл бө
леміз. Банк зейнеткерлер мен 
жәрдемақы алатын азаматтарға 
қағазбастылықтан, артық уақыт 
пен күш жұмсаудан арылта 
отырып, барынша жайлы қызмет 
көрсеткіміз келеді. Айталық, қа
зір зейнеткерлер үшін бірегей 
қызмет – #ҮлкенгеҚұрмет зей
нетақы карталарын іске қостық. 
Зейнетақы карталарымен клиент
теріміз дәріханада төлем жасаған 
кезде 3%, супермаркеттерде 2% 
кэшбэк ала алады.

Сондайақ, банк «72025» 
ипотекалық бағдарламасы бо
йынша да нарық көшбасшысы. 
Қазақстанда берілген әрбір екін
ші ипотека ЦентрКредит Банкі 
арқылы беріледі. Жеке ипо тека
лық бағдарламамыз клиенттер 
үшін өте түсінікті және қолайлы 
шарттарды ұсынады. Тариф бас
тапқы жарнаға байланысты және 
13%дан басталады. Клиент 15 
минут ішінде келісім алып, бір 
күн ішінде құжаттарды рәсімдей 
алады.

– Банктің қаланың әлеу
меттік және қоғамдық өміріне 
қатысу белсенділігі қандай? 
Бұл бағытта жобалар бар ма?

– Біз қаланың әлеуметтік жә
не қоғамдық өміріне белсене 
араласамыз. Айталық, біздің 
әлеу меттік өнім – кішкентай 
клиент терімізге арналған Junior
Bank картасы. Оның артықшы
лығы – балалар JuniorBank 
қо сымшасы арқылы шағын жи
нақтарын басқаруды, асханада 
немесе дүкенде картамен төлеуді 
үйренеді. Балалар мектепке қол
мақол ақша апармайды. Осы 
бағдарлама аясында біз ай сайын 
мектептерде қаржылық сауат
тылық сабақтарын өткіземіз. Бұл 
сабақтарда ақшаның пайда болу 
тарихын айтамыз, ақшаны дұрыс 
басқаруды және өз мақ саттарына 
жету үшін дұрыс үнемдеуді үй
ретеміз. Сондайақ, банк өз қа
ражаты есебінен мектептерге 
тур никет орнату жобасын да 
қол ға алған. Турникет арқылы 
балалар біздің карта арқылы 
өте алады. Бұл балалар үшін 
қо сымша қауіпсіздікті қам та
масыз етеді. Сол арқылы ата
аналар балаларының мектеп ғи
маратында екеніне сенімді бола 
алады. Бұл бағытта қазірдің өзінде 
жақсы нәтижелер бар. Мысалы, 
мұндай турникет атындағы И.Әб
дікәрімов атындағы Қызылорда 
аграрлықтехникалық жоғары 
кол леджінде және Қазанғап атын
дағы Қызылорда музыка кол
леджінде орнатылған.

Сонымен қатар, «Мектепке 
жол» сынды әлеуметтік жоба
ларды жүзеге асыруда облыс 
әкім дігімен тығыз байланыста 
жұ мыс істейміз. Мұндай акциялар 
үнемі өткізіліп тұрады. Біздің 
басты мақсатымыз – клиенттерге 
банктен тыс уақытта да жақын 
болу. Қалалық сенбіліктерге де 
жүйелі түрде қатысып, қоршаған 
ортаға қамқорлық ісіне үлес 
қосудамыз.

– Шағын және орта кә
сіпкерлікті қаржылай қолдау 
деңгейі қандай? Банк бұл ба
ғытта қандай бағдарла маларға 
қатысуда?

– Бүгінде ЦентрКредит Банкі 
еліміздегі шағын және орта 
бизнесті дамыту және қолдау 
бойынша ауқымды жұмыстар 
ат қаруда. Бизнеспен табысты 
жұ  мыстың арқасында біз тұ
рақты және сенімді серіктес 
ретінде беделге ие болдық. Қа
зіргі уақытта ЦКБ «Даму» кә
сіпкерлікті дамыту қоры» АҚ 
іске асырып жатқан кәсіпкерлерді 
қолдау жөніндегі барлық мемле

кеттік бағдарламаларға белсенді 
түрде қатысуда. Сонымен, жыл 
басынан бері жалпы сомасы 4 
379 млн теңгеге 816 жобаны 
қаржыландырдық.

Кәсіпкерлер мен компаниялар 
үшін есеп айырысукассалық 
қыз мет көрсету, айырбастау, ха
лықаралық аударымдар танымал 
болып қала береді. Атап өтерлігі, 
біздің банкте әркім өзінің FX 
платформасында валютаны сатып 
алып, сата алатын өте тиімді 
бағамдар бар.

– Бүгінде жеке кәсіппен ай
налысуда жинаған қаражаты 
бар адам кемдекем. Кәсіп 
бастау жолында бастапқы қа
ражаттың бірденбір көзі – 
шағын несиелеу екені бел гілі. 
Облыс кәсіпкерлері арасында 
қандай несиелендіру түрлері 
сұранысқа ие?

– Аймақ кәсіпкерлері ара
сын да «Шағын және орта биз
несті жеңілдікпен несиелеу» 
бағ  дарламасын жүзеге асыру 
ая сында шағын және микро биз
несті несиелендіру ерекше таны
мал. Ол арқылы инвестиция 
мақ сатында және айналым қа ра
жатын толықтыру үшін кепілсіз 
жылдық 6% несие алуға мүм
кіндік бар. Біз әрбір клиентті 
жеке қарастыруға және бизнесті 
дамытуға көмектесуге әрқашан 
дайынбыз.

Банк заңды тұлғаларға жан
жақты қызмет көрсетумен қатар, 
қазақстандық кәсіпкерлерге бұдан 
да тәуелсіз болуға мүмкіндік 
беретін, тәулік бойы шоттарға 
қолжетімділікті қамтамасыз ете
тін және тек өз бизнесін дамытуға 
көңіл бөлуге мүмкіндік беретін  
#business картасын іске қосты. 
Карта бухгалтерлік есеп процесін 
айтарлықтай жеңілдетеді. Енді 
есеп үшін ақша берудің қажеті 
жоқ, барлық транзакциялар шот
та көрсетіледі. Жалпы, біздің 
банкте шағын және орта бизнес 
клиенттері үшін өнім желісінің 
өте үлкен таңдауы бар.

– Алдағы бірнеше жылда 
банктің қандай өнімдерін ерек
ше перспективалы деп атауға 
болады?

– Жақын болашақта перс
пективалы банк өнімдері – цифр
лық арналар, мобильді қосымша 
арқылы жұмыс. Клиенттердің 
үйден шықпайақ қызмет алуы 
үшін банк цифрлық арналарды 
дамытады. Біздің BCC.KZ қо
сымшасы туралы айтатын болсақ, 
бұл сіздің қаржыңызды тәулік 
бойы басқарудың ең ыңғайлы 
және оңай жолы. Қосымша ар
қылы 2000нан астам қызмет 
түрлерін мүлдем тегін төлей 
аласыз. Тарифтері өте қолайлы, 
валютаны сатуға және сатып алуға 
болатын FX жеке платформасын 
да айрықша атап өтуге болады.

Беделді Markswebb рейтинг 
агенттігінің бағалауы бойынша, 
биыл BCC.KZ Қазақстандағы ең 
үздік мобильді қосымша атан
ды. Осы мүмкіндікті пайда ла на 
отырып, сүйікті клиент тері мізге 
сенімдері үшін алғыс айт қым 
келеді. Бұл біздің банк ұжы
мының үлкен жұмысы және 
мұн дай марапаттар бізді ең 
жақсы өнімдерді жасауға ынта
ландырады.

– ЦентрКредит Банкі бола
шақта дамудың басқа қандай 
бағыттарына басымдық беріп 
отыр?

– Банк қазіргі бағындырған 
белестерімен тоқтап қалмайды. 
Күн өткен сайын клиентке 
қыз мет көрсету сапасын арт
ты рудың жаңа жолдарын із
дестіріп, дамытуда. Әрқашан биік 
мақсаттарға ұмтылатын кәсіп
орын өз клиенттерімен бірге өсіп, 
өркендеуді жалғастыруға ниетті.

– Әңгімеңізге рахмет!

Сұхбаттасқан 
Биболат СӘТЖАН,

«Сыр бойы»

Биыл ЦентрКредит Банкіне 
– 34 жыл. Осы уақыт ішінде 
ЦКБ тұрақты қаржы институты 
ретіндегі беделін нығайтты. Соның 
арқасында ол өзінің клиенттік 
базасын сақтап, көбейте алды. 
Банк елімізде активтері бойынша 
үшінші, жеке тұлғалардың 
депозиттерінің өсуі бойынша 
екінші, коммерциялық банктер 
арасында нарық үлесі бойынша 
үшінші орында.

Еліміздегі ең ірі қаржы 
институттарының бірінің бүгінгі 
жетістіктері мен болашағы туралы 
«ЦентрКредит Банкі» акционерлік 
қоғамының Қызылорда 
қаласындағы филиалы директоры 
Айбек Бекбановпен сұхбаттастық.

Айбек БЕКБАНОВ:

БИЗНЕСТІ ДАМЫТУҒА
КӨМЕКТЕСУГЕ 
ӘРҚАШАН ДАЙЫНБЫЗ

Банк жұмысындағы іркіліс 
немесе «блок»: 
ақшасыз қалмаудың жолдары 
Әлемнің бірде-бір электрондық жүйесі техникалық іркілістерден сақтана ал-

майды. Алайда, ақша операцияларын жүргізу кезінде сіз мұндай жағдайды бастан 
өткерсеңіз, оған дүрлігудің қажеті жоқ. 

Fingramota.kz бұл жөнінде бірнеше ұсыным береді. 
Банктің немесе банкоматтың жұмысында іркілістер болуы мүмкін немесе 

қандай да бір себептермен сіздің төлем картаңызға шектеу қойылуы мүмкін 
бірнеше жағдайды қарастырайық. 

 
Банктің бүкіл жүйесіндегі техникалық 

іркіліс 
Ол бірнеше минутқа не бірнеше сағатқа 

созылуы мүмкін. Егер банк бұл уақытта 
техникалық жұмыстар жүргізетін болса, банк 
ол жөнінде өз сайтында немесе мобильдік 
қосымшаның жаңалықтар легінде хабарлауға 
тиіс. Бірнеше сағатқа немесе одан ұзақ уақытқа 
созылатын күтпеген іркілістер кезінде банк ол 
туралы клиенттерге SMSжіберілім, сондай
ақ бұқаралық ақпарат құралдары немесе 
әлеуметтік желілер арқылы хабарлайды. 

Не істеу керек? Ең бастысы  – дүрлікпеңіз  
және тек ресми ақпаратқа сеніңіз. Техникалық 
жұмыстар аяқталғанға дейін күтіңіз. Осыдан 
кейін міндетті түрде өз шоттарыңызды тексеру 
қажет. Егер сіз қате тапсаңыз, сізге қызмет 
көрсететін банктің қызметкерлеріне қоңырау 
орталығының ресми нөмірі арқылы дереу 
хабарлаңыз.

Жалпы, мұндай жағдайлардан өзіңізді 
алдын ала сақтандыру абзал.  Мұндай 
жағдайдан шығудың  жолы – басқа банкте тағы 
бір карточка жасау, сондайақ үйде қолмақол 
ақша ұстау, ол ақша сізге алғашқы уақытқа, 
мысалы, азықтүлік, жол жүру ақысына  және 
т. б. үшін жеткілікті болуы керек.

Есіңізде болсын, банктердегі техникалық 
іркілістерге байланысты жағдайды қаржылық 
алаяқтар пайдаланады. Мысалы, олар сізге 
қаржы институтының атынан қоңырау шалып, 
техникалық ақауларды түзету, деректерді 
тексеру, қаражатыңызды «қауіпсіз» шоттарға 
аудару үшін карточканың нөмірін, картаның 
артқы жағындағы құпия үш таңбалы кодты, 
парольдерді т. б. сұрауы мүмкін. Ешбір жағдай
да бөгде адамдарға құпия ақпаратты хабар
ламаңыз. Есіңізде болсын, банк қызметкерлері 
бұл ақпаратты ешқашан да бірінші болып 
сұрамайды.  Әңгімені доғарып,  оқыс оқиға ту
ралы банкке хабарлаңыз.

Банк сіздің картаңызды бұғаттады 
Сіздің картаңызда қаражат бар, ақша тү

сімдері де болуы мүмкін, алайда сіз ақшаны 
шешіп ала алмайсыз. Сондайақ, мобильді 
банкинг арқылы картамен операциялар жасау 
мүмкін емес.  Бұл бірнеше себептерге байла
нысты болуы мүмкін.

1. Күдікті транзакция
Мысалы, банктің сіз терроризмді қар

жыландыру тәуекелі жоғары елге ақша мен 
операциялар жасаған не клиент жүйелі түрде 
Ақшаны жылыстатуға қарсы күрес жөнінде 
қаржы шараларын әзірлеу тобының (ФАТФ) 
ұсынымдарын орындамайтын мемлекетте тір
келген адамдардың қатысуымен опера циялар 
жасаған деп пайымдауға негізі бар. Клиенттің 
жүйелі түрде офшорлық аймақта ашылған 
банктік шотқа ірі көлемде өз қаражатын 
аударуы, ірі сомалармен операциялар, мысалы, 
иесі белгісіз  шоттарға электрондық әмияндар 
арқылы және басқа операциялар – банк тоқтата 
тұруға құқылы күдікті транзакциялар болып 
табылады.

2. Банктік шоттағы ақшаға тыйым салу 
Соттар сот актілерінің негізінде және сот 

орындаушылары сот орындаушыларының 
қаулылары негізінде тыйым салуы мүмкін. 
Шығыс операцияларын жүргізуге шектеу 
уәкілетті мемлекеттік органдардың немесе 
лауазымды адамдардың тиісті өкімдері 
негізінде де, мысалы, салықтарды төлемеген, 
тергеу жұмыстарын жүргізген, алаяқтық 
операцияларға күдік болған және басқалар 
кезінде қойылуы мүмкін.

Бұл ретте мемлекеттің жәрдемақылары 
мен әлеуметтік төлемдерін, сондайақ тұрғын 
үй жағдайларын жақсарту және (немесе) 
емделуге ақы төлеу мақсатында бірыңғай 
жинақтаушы зейнетақы қорынан төленетін 
біржолғы зейнетақы төлемдерін аудару 
мақсатында ашылған банк шоттары тыйым 
салудан және операцияларды тоқтата тұрудан 
қорғалған.

Не істеу керек? Банкке ресми байланыс 
арналары арқылы хабарласу қажет. Бұғат
таудың себебін нақтылаңыз және оны жойы
ңыз, тек бұзушылық фактісі жойылғаннан 
кейін немесе қарыз болған жағдайда өтегеннен 
кейін банк ақшаны алуға рұқсат береді. 

Егер сіздің картаңыз бойынша операция
ларды жүргізуге шектеулер мемлекеттік 
органдардың немесе лауазымды тұлғалардың 
актілері мен өкімдеріне байланысты болса, 
онда қажетті түсіндірмелерді алу үшін тікелей 
соларға жүгіну қажет.

Банкомат жұмысындағы ақау
Банкоматтар – бұл әртүрлі себептерге 

байланысты ақаулар туындауы мүмкін күрделі 
құрылғылар. Оның жұмысында әртүрлі істен 
шығу жағдайлары болып тұрады. Мысалы, 
шотқа қолмақол ақша салу кезінде ақау 
болуы және ақша картаға түспеуі мүмкін.

Не істеу керек? Бұл жағдайда сіз банкомат 
дисплейін суретке түсіріп, ақауды тіркеу үшін 
бірден банкке қоңырау шала аласыз. Бұл ретте 
сізден банкоматтың орналасқан мекен жайы, 
операцияның түрі мен уақыты, сомасы, сіздің 
деректеріңіз, карта деректері сұралуы мүмкін. 
Егер ақау уақытша болса, банкомат кейінірек 
операцияны жалғастыра алады немесе 
клиентке автоматты түрде ақшаны қайтара 
алады. Сондықтан құрылғының жанында 
тағы біраз уақыт күту керек, осы уақытта 
банк операторымен байланыста болыңыз. 
Егер жағдай шешілмесе, банкке өтініш 
жазыңыз, банкоматтан чектің көшірмесін, 
оның экранының суретін қоса беріңіз. 
Көптеген банктер бұл өтінішті электронды 
түрде қабылдайды: олар сізге кері байланыс 
нысанына сілтеме жібереді, онда сіз толық 
ақпарат қалдырып, фото дәлелдемелерді 
қоса беруіңіз керек. Егер банкоматтың 
жұмысындағы ақау расталса, банк сізге 
ақшаны 15 күн ішінде қайтарады. 

Сондайақ, банкомат жұмысында ақау 
пайда болса, құрылғы берілді деп есептеген 
қолмақол ақшаның берілмеуіне әкелуі 
мүм кін, оған себеп купюраларды беру кезінде 
ақшаның кептеліп, берілуі тоқтап қалуында  
не банкомат чекте көрсетілген ақшадан кем 
соманы беруі мүмкін.

Не істеу керек? Бұл жағдайда аздап күте 
тұрыңыз, мүмкін құрылғы қайта іске қосылып, 
қатені өзі түзетуі мүмкін. Егер құрылғы сізге 
ақша бермесе, банкке қоңырау шалып, барлық 
деректерді хабарлау керек, қажет болған 
жағдайда берілген чектің көшірмесін қоса бере 
отырып, бөлімшеге тиісті өтініш жазу қажет.

Өтініште карта нөмірін, соманы, операция 
жүргізілген уақыт шамасын, мекен жайы мен 
банкомат нөмірін көрсету керек. Өтінішіңіздің 
көшірмесіне банктің мөрін қойғызып, кү
нін көрсетіп, сондайақ оны қабылдаған қыз
меткердің қолын қойғызып алыңыз. Көр
сетілген күннен бастап сіздің мәселеңізді 
шешу үшін банкке берілетін уақыт есептеледі.

Банк, өз кезегінде, кірістірілген камералар
дағы жазбаларды, банкоматтың бағдарламалық 
қамтылымын тексере алады, аппараттың 
сейфін тексеріп, ішіндегі қалған купюраларды 
қайта есептей алады, содан кейін қандай да 
бір қорытындыға келеді. Аппараттың қателігі 
расталған жағдайда, банк ақшаны сіздің 
картаңызға салады.

Банкомат сізге картаны техникалық 
ақау кезінде де, егер сіз ПИНкодты үш рет 
қате енгізсеңіз не картаңыз бұғатталған болса 
немесе оның жарамдылық мерзімі өткен 
жағдайда да бермеуі мүмкін.

Не істеу керек?  Бұл жағдайда оны өзіңіз 
алуға тырыспаңыз. Банкоматта банктің теле
фон нөмірі көрсетіледі, сол телефон нөміріне 
қоңырау шалыңыз және болған жағдай туралы 
хабарлаңыз. Банк қызметкері картаңызды 
қайдан және қашан алуға болатындығын айтуы 
керек. Банк уақытша қолжетімсіз картадағы 
ақша қалдығын касса арқылы бере алады.

Мүмкіндігінше банк бөлімшелерінің, мем
лекеттік органдар ғимараттарының және ірі 
сауда орталықтарының ішінде орнатылған 
банкоматтарды пайдаланған дұрыс. Мұндай 
құрылғылар жиі тексеріліп, жақсы қорғалады. 
Есіңізде болсын, егер сіз банкоматтан 
ақша алсаңыз, ПИНкодты енгізу кезінде 
әрқашан пернетақтаны қолыңызбен жауып 
тұрыңыз. ПИНкодты, сондайақ картаның 
толық деректемелерін, әсіресе картаның 
артқы жағындағы үш таңбалы кодты және 
карточканың жарамдылық мерзімін ешкімге 
айтпаңыз.

Сақ болыңыз және қаржылық сауат тылығыңызды Fingramota.kzпен бірге 
арттырыңыз!

«Өлшем бірлігін қам та масыз ету туралы» Қазақстан 
Республикасының  2000 жылғы 7 маусымдағы №53-II Заңына 
және Қазақстан Республикасы Энергетика министрінің 2014 
жылғы 12 қарашадағы №117 бұйрығымен бекі тілген тауарлық 
газды бөл шек саудада өткізудің үлгі лік шартына сәйкес, 
«Тұрмыстық тұтынушы өзіне тиесілі газды есепке алу
аспаптарының сақталуына, техникалық жай-күйіне және
салыстырыптексерілуінеміндетті».Осыған байланысты 8-10
жылданаса пайдаланған газ есептегіш құралдарыңызды мерзім 
аралық тексеруден өткізуіңіз қажет.

Газ есептегіш құрал дары ңызды мерзім аралық тексеруден 
уақытылы өткізбеген жағдайда (шыққан жылы және келесі
тексеру уақыты газ есептегіш құралының паспортында
немесе шыққан жылы газ есептегіш құралының бетінде
көрсетіледі – фотода көрсетілген) тұтынылған газ көлемі 
үшін есептеу құрылғының көрсеткіші бойынша емес, бекітілген 
тұтыну нормалары бойынша есептеме жүргізілетіндігін және 
тұтынылған газ көлемінің шы ғындары ұлғаятынын ес кер теміз. 
Сол себептен тұты нушыларымыздан газ есептегіш құралдарын 
уақы тылы тексеруден өткізуіңізді сұраймыз.

Сонымен қатар, газ есептегіш құралдарыңызды тексеруден 
өткізбей, жаңа газ есептегіш құралдарына ауыстыруыңызға 
құқылы екендігіңізді ескертеді.

«ҚазТрансГазАймақ»АҚҚызылордаөндірістік
филиалыӘкімшілігі

«ҚазТрансГаз Аймақ» 
АҚ Қызылорда өндірістік 

филиалының тұтынушылары 
назарына!

(«Астана қаласының Мемлекеттік сәулет-құрылыс бақылау басқармасы» 
мемлекеттік мекемесінен 2015 жылдың 27 қарашасында №15001650 

мемлекеттік лицензиясы берілген)

Халық арасында салау-
атты өмір салтын дәріптеуді 
көздеген марафонға 200-ден 
аса тұрғын атсалысты. Сондай-
ақ, аудандардан келген әуесқой 
спортшылар да белсенділік 
танытты. Марафоншылар жа-
рыс барысында 8 шақырым 
жолды еңсерді. Аталған ма-
рафон қаладағы «Эдельвейс» 
саяжа йынан бастау алып, 
«Болашақ» университетіне 
дейін жалғасты.

– Ең алдымен бүгінгі ма-
рафонды ұйым дас тыр ған об-
лыстық жас тар ресурстық 
орталығына алғыс айтамын. 
Қаламызда ұйым дас ты ры ла-
тын  осындай спорттық және 

мә дени-көпшілік іс-шараларға 
қаты сушылар са нының арт-
қаны қуантады. Бар шаңызға 
сәттілік тілеймін. Спортсүйер 
қауымға өз риза шылығымызды 
біл ді ремін, – деді А.Қамбаров.

Қатысушылардың айтуын-
ша, велошерулер, ұлттық 
 ойындар, спорттық сайыстар 
өз кезегімен ұйымдастырылып 
тұрады. Ал, жүгіру мара фо-
нының орны қашанда бөлек. 
Салауатты өмірді осылай 
насихаттаудың жастар үшін 
маңызы зор. Себебі, жарысқа 
қатысушы әрбір адам спортты 
тұрақты түрде жанына серік 
етеді. Ал, дене шынықтырумен 
күнделікті айналысқан адам-

ның өзіне де, қоғамға да 
тигізер пайдасы көп.

Сайыс нәтижесі бойын-
ша ерлер арасында жүлделі 
бірінші орынды Тұрсын 
Керімбердиев иеленсе, екінші 
орынға Күмісбек Қонақбаев, 
ал үшінші орынға Нұрбол 

Құрмантайұлы қол жеткізді. 
Әйелдер арасындағы сайыс-
та Эльмира Райымқұлова топ 
жарды. Екінші орын Айнұр 
Асылбекқызының еншісіне 
бұ йырса, үшінші орын-
ды  Шам шырақ Сержанова 
иеленді.

Сонымен бірге, Сырымбет 
Қашақбай «Ерлер арасындағы 
ең жас қатысушы», ал Нина 
Тен «Әйелдер арасындағы 
ең жас қатысушы», Бәкір 
Уәлишер «Ерлер арасындағы 
ең үлкен қатысушы», Ири-
на Юнгкинд «Әйелдер 

арасындағы ең үлкен қа-
тысушы» номинациясына ие 
болды.

Жарыс соңында жеңім-
паздар мен номинация ие-
герлері арнайы Алғыс хатпен 
марапатталып,  қаржылай 
сый ақы иеленді.

Жүгірген жетістікке жетеді
Жексенбікүніоблыстықжастарресурстық

орталығыныңұйымдастыруыменөңіртұрғындарының
арасында«SyrJastary»жүгірумарафоныөтті.Спорттық
іс-шарағаоблыстыққоғамдықдамубасқармасы
басшысыныңорынбасарыАртурҚамбаровқатысты.

АружанЕРАЛЫ,
«Сырбойы»Sb

E-mail: smjarnama@mail.ru

Жарнама.  Жарнама.  Жарнама
«Сыр бойы», 

«Кызылординские вести», 
«Ақмешіт апталығы», 
«Ақмешіт жастары» 

және ауданның барлық 
басылымдарына 
хабарландыру 

орналастырғыңыз келсе:  
70-00-52  телефон ы 

арқылы байланысуға 
болады.

Дүбірлі додада ерлер ара-
сында құрамаға Елдос Сметов 
пен Мағжан Шамшадин  (60 
келі), Ғұсман Қырғызбаев (66 
келі), Данияр Шамшаев (73 
келі), Абылайхан Жұбаназар 
(81 келі), Дидар Хамза (90 
келі), Ислам Бозбаев пен 
 Шархан Нұрлыхан (100 келі), 
Ерасыл Қажыбаев (100 келіден 
жоғары) енгізілген еді.

Әйелдер құрамасында ай-
тулы аламанға Әбиба Абу-
жақынова (48 келі), Гауһар 
Ирмағамбетова (52 келі), 
Севара Нышанбаева (57 
келі), Мөлдір Нарынова мен 
Есмигүл Куюлова (63 келі), 
Анастасия Маякова (70 келі), 
Аруна Жангелдина (78 келі) 
және Кәмила Берліқаш (78 
келі) шақырту алған болатын.

Жарыстың алғашқы кү-
нінде ел құрамасынан Елдос 
Сметов, Әбиба Абужақынова 
татами төріндегі тайталасқа 
шықты. Бұған дейін көптеген 
жарыстарда жүлде алған 
тәжірибелі балуан Елдос бұл 
жолы да бәсекеден құралақан 
қайтқан жоқ. Өз салмағында 
қола жүлдеге ие болды. Ол 
қазірге дейін екі мәрте Олим-
пиада жүлдесіне қол жеткізсе, 
Әлем чемпионатында бір 

мәрте алтын алса, бір мәрте 
үздік үштіктен көрінді. Ал 25 
жастағы Әбиба Абужақынова 
мұндай жоғары жетістікті 
алғаш рет бағындырып отыр.  

Дүбірлі додада ел құ-
рамасы сапында қызыл-
ордалық Мағжан Шәмшадин 
мен  Абылайхан Жұбаназар 
татамиге шықты. Бұл – қос 
балуанның да мұндай жоғары 
деңгейде қатысып отырған 
алғашқы жарысы. Тәжірибенің 
азды ғынан шығар, екеуі де 
жүлделі орыннан көріне алған 
жоқ.  

Сондай-ақ, ел құрамасынан 
Ғ.Қырғызбаев, Д.Шамшаев, 
Г.Ермағамбетова, C.Ны-
шан  баева, М.Нарынова мен 
Е.Кую лова жарыс жолынан 
шығып қалды.

Әзірге қазақстандық дзю-
дошылар 2 қола медальмен 
жалпыкомандалық есепте то-
ғызыншы орында келеді. 

Қазірге дейін Жапония 
құрамасы  9 (5 алтын, 3 күміс, 
1 қола) жалпыко мандалық 
есепте көш бастап тұр. Одан 
кейінгі орындарда Моңғолия 
3 (1-1-1), Бразилияның 2 (1-0-
1), Грузияның 1 (1-0-0) медалі 
бар.

«СБ»ақпарат

Еншімізде  
екі медаль

ӨзбекстанастанасыТашкентқаласындадзюдо-
данӘлемчемпионатыөтуде.Ондаеліміздіңатынан
барлығы17балуансынғатүсуде.

Хабарландыру
Қызылорда облысы Полиция департаменті 

төмендегі көрсетілген бос лауазымдарға іріктеу 
жұмыстарын жүргізетіндігі жөнінде жариялайды 

(ер азаматтарға)

Ортабасшықұрамыбойынша:
- Қызылорда облысы Полиция департаменті Жыл-

дам қимылдайтын арнайы жасағының инспекторы, С- SN-
8***санатыбойынша;

- Қызылорда қаласы Полиция басқармасы жергілікті полиция 
қызметі бөлімі патрульдік полиция батальонының қызмет инс-
пекторы, С-SSP-8санатыбойынша;

- Қызылорда қаласы Полиция басқармасы жергілікті полиция 
қызметі бөлімі учаскелік полиция инспекторлары бөлімшесінің 
учаскелік полиция инспекторының көмекшісі, С-SVR-8санаты
бойынша;

- Арал ауданы полиция бөлімі жергілікті полиция қызметі 
бөлімшесі учаскелік полиция инспекторлар тобының учаскелік 
полиция инспекторының көмекшісі, С-SVR-8санатыбойынша;

- Қармақшы ауданы полиция бөлімі жергілікті полиция 
қызметі бөлімшесі патрульдік полиция тобының қызмет инспек-
торы, С-SSP-8санатыбойынша;

- Жалағаш ауданы полиция бөлімі жергілікті полиция қызметі 
бөлімшесі патрульдік полиция тобының қызмет инспекторы, 
С-SSP-8санатыбойынша;

- Шиелі ауданы полиция бөлімі жергілікті полиция қызметі 
бөлімшесі патрульдік полиция тобының қызмет инспекторы, 
С-SSP-8санатыбойынша.

Қатардағыжәнекішібасшықұрамыбойынша:
- Қызылорда облысы Полиция департаменті ғимараттарды 

күзету бөлімшесінің полицейі, С-SV-12санатыбойынша;
- Қызылорда қаласы Полиция басқармасы тылдық қамтамасыз 

ету бөлімінің полицей-жүргізушісі, С-SV-12санатыбойынша;
- Арал ауданы полиция бөлімінің тылдық қамтамасыз ету 

тобының полицей-жүргізушісі, С-SV-12санатыбойынша;
- ІІМ Байқоңыр қаласындағы Өкілдігі патрульдік полиция 

тобының полицей, санаты-С-SV-12бойынша;
- ІІМ Байқоңыр қаласындағы Өкілдігі тылдық қамтамасыз ету 

тобының старшинасы, санаты-С-SV-12бойынша;
- Қармақшы ауданы полиция бөлімінің тылдық қамтамасыз 

ету тобының полицей-жүргізушісі, С-SV-12санатыбойынша.
Іріктеугеқатысуғаниетбілдірушілергеқойылатыннегізгі

талаптар:
- Орта басшы құрам лауазымына мемлекеттік қызмет 

істері агенттігі уәкілетті органы беретін тестілеуден өту тура-
лы сертификаттың бар болуы, денсаулық жағдайы бойынша 
жарамдылығы /әскери-дәрігерлік комиссиясы анықтайды/;

Жасы - 35-тен аспаған, бойы - кемінде 170 см, 
-С-SN-8***санаты бойынша /Білімі –жоғары және арнау-

лы орта: Заңтану, Құқық қорғау қызметі, Халықаралық құқық, 
Алғашқы әскери даярлық, Дене шынықтыру және спорт/. 
Міндеттітүрдежекпе-жеккүрестүрлерібойыншаспорттық
атақтарының, разрядтарының, біліктіліктерінің немесе
практикалықатубойыншакуәліктеріболуқажет.

- С-SSP-8 санаты бойынша /Білімі – жоғары және арнау-
лы орта: Заңтану, Халықаралық құқық, Құқық қорғау қызметі, 
Көлік тасымалдауларын, қозғалысын және көлікті пайдалану-
ды ұйымдастыру, Көліктік техника және технология/. Міндетті 
түрде автокөлікті жүргізу куәліктері болуы тиіс.

- С-SVR-8 санаты бойынша (учаскелік полиция инс пек-
торының көмекшісі) /Білімі – жоғары және арнаулы орта: 
Заңтану, Халықаралық құқық, Құқық қорғау қызметі, Алғашқы 
әскери даярлық, Мемлекеттік және жергілікті басқару/. 

-С-SV-12санаты бойынша /Білімі- орта білім/.
-С-SV-12санаты бойынша полицей-жүргізуші /Білімі- орта 

білім/. Міндетті түрде автокөліктіжүргізукуәліктері болуы
тиіс.

Іріктеуге қатысу үшін құжаттар 2022 жылғы 17 қазан
04қараша аралығында қабылданады. 

Мекен-жайы: Қызылорда қаласы, Қорқыт-Ата көшесі № 18 
үй, Кадр саясаты басқармасы № 216 қызметтік бөлмесі, байла-
ныс телефоны 8/72-42-/29-70-47, электронды мекен-жайы:
Ai.sharipova@mvd.gov.kz

ІІО-рықызметіне кандидаттардыңқабылдануыҚР ІІМ
білімұйымдарындаалғашқыкәсіптікдаярлықтанөткенсоң
жүзегеасырылады.

Алғашқы кәсіби даярлыққа іріктеуге қатысу бойынша
шығындарды (іріктеу жүргізу орнына бару және кері қайту, 
жол ақысы, медициналық комиссиядан өту, тұрғылықты орынды 
жалға алу, тұру) кандидатөзқаражатыесебіненжүргізеді.

ҚызылордаоблысыПД
Кадрсаясатыбасқармасы


